
VORREDE.

Die in der Einleitung zu meiner Sammlung deutscher Rechts-
quellen” (Giessen 1860) am Schlusse angekiindigte Fortsetzung ist
bis jetzt nicht erschienen. Der Hauptgrund lag in meinen Berufs-
geschiaften, welche mir zur Ausfithrung dieses Plans nicht die er-
forderliche Musse gewiahrten. Seit der Niederlegung meiner Professur
und des Kanzleramts habe ich ausreichende Zeit gewonnen, ausser
der Vollendung einiger frither ebenfalls zuriickgestellten Arbeiten,
auch der Ausfilhrung des obigen Plans wieder niher zu treten.
Obgleich manches zu diesem Zwecke bereitgestellte Quellenmaterial
nicht mehr verwendet werden konnte, weil dasselbe inzwischen von
anderer Seite verdffentlicht worden war, so haben doch die reichen
Bestinde der Archive zu Diisseldorf und Speier, sowie die im
Allgemeinen Reichsarchiv zu Miinchen deponirten Bodmann-
Habel’schen! Archivalien eine sehr erwiinschte Ausbeute an bisher
ungedruckten interessanten deutschen Rechtsquellen des Mittelalters,
namentlich rheinischen Schioffenspriichen und Weisthiimern, ergeben,
welche ich hier veridffentliche. Dem konigl. preuss. Oberprisidium
der Rheinprovinz, der konigl. bayerischen Direktion des Allgemeinen
Reichsarchivs zu Miinchen, sowie den Vorstinden der oben genannten
Archive und der Bibliotheken zu Darmstadt und Leipzig statte ich
meinen verbindlichsten Dank ab fiir die Bereitwilligkeit, mit welcher
dieselben mir die betreffenden Dokumente zuginglich gemacht und
deren Benutzung nach Moglichkeit erleichtert haben.

Die Anmerkungen enthalten, abgesehen von den KEinleitungs-
noten zu den einzelnen Abschnitten, theils sprachliche, theils rechts-
geschichtliche Erlauterungen. Die am Schlusse befindlichen Register

1) Vergl. Archival. Zeitschr. Bd. 2, S. 146 ff., und Bd. 13, S. 241 ff.



v Vorrede.

sollen die Benutzung der Sammlung einigermassen erleichtern, in
Nr. I dient iibrigens die alphabetische Anordnung schon im All-
gemeinen zur sachlichen Orientirung. Im ersten Register (Kigen-
namen) habe ich auch diejenigen Personen aufgenommen, welche
nur ein lokales Interesse haben, da die Bezeichnungen derselben
vielfach fir die Entwickelungsgeschichte der Familiennnamen von
Interesse sind.

Giessen, im Mai 1892.

Dr. Wasserschleben.

I
Alphabetische Sammlung Magdeburger Schoffenspriiche.!

Kap. 1.

Eyn man hadde eynen broder, de starff unde leeth kyndere na,
unde syn wyff nam einen anderen man unde de underwanth sick
des ackers, den syn broder synen kynderen hadde geerweth, unde
hefft den acker geackerth al de wyle; des vorboeth he em na pinge-
sten, he scholde der kyndere acker nicht mere bezegen edder bedriuen

! Die Handschrift 1096 (frither 945°) der Universitits-Bibliothek zu Leipzig
aus dem 16. Jahrhundert, 168 beschricbene Bliitter, enthilt auf Blatt 1—79*
und 84—149 eine alphabetisch geordnete Sammlung von Spriichen der Magde-
burger Schiffen, zum grossten Theile von derselben Hand geschrieben, in
474 Kapiteln. Auf Blatt 149—157 folgt noch ein Nachtrag, betreffend: clage,
doitslach, besathe, scheppen. Die Blitter 79*>—88 und 157°>—162 enthalten, von
verschiedenen Hiinden geschriehen, andere Magdeburger und auch einige Leipziger
Schoffenurtheile. Die alphabetische Sammlung, deren Niederschrift nach einer
Schlussbemerkung des Schreibers im Jahre 1518 beendigt worden ist, hat den
grossten Theil der Magdeburger Fragen in sich anfgenommen, ausserdem aber
noch eine grosse Anzahl von anderen Rechtsspriichen, von denen einige Zeit-
bestimmungen haben (Kap. 819: 1338, Kap. 396: 13877); die meisten sind voll-
stiindig, d. h. sie enthalten dic Anfrage, die Erklirungen der Parteien und das
Urtheil, andere aber erscheinen nur als Ausziige oder kurze Inhaltsberichte.
Hierzu kommen einige Kapitel, in welchen der Sachsenspiegel und die Glosse
zu demselben excerpirt und citirt wird (Kap. 386—392, 436, 439, 441); die
Pandekten und das Gratian'sche Dekret sind im Kap. 386 je einmal angefiihrt,
ebenso zweimal das ,,Speculum juris“ von Durantis (Kap. 393.894). Unter den
Schoffenspriichen befinden sich sehr viele, welche nach Stiidten in den heutigen
preuss. Provinzen Pommern und Brandenburg ergangen sind, z. B. nach Greifs-
wald, Stettin, Gollnow, Damme, Frankfurt a/O., Pyritz, Prenzlau, Ruppin (in
einigen derselben galt Liibesches Recht), auch werden vielfach solche Orte in
den Urtheilen erwihnt, z. B. Brandenburg, Burg, Jiiterbogk, Gartz, Wyke u. a.;
es ist daher wahrscheinlich die ganze Sammlung in einer dieser Stiidte, vielleicht
in Stettin, welches am meisten erwihnt wird, entstanden. Im Anhange
(21 Kapitel) enthilt Kap. 6 Urtheile iiber den Einfluss der halben Geburt bei
der Erbfolge nach sfichsischem Landrecht und Weichbildrecht, welche bereits
in meiner Schrift: ,Princip der Successionsordnung nach deutschem, insbes.
stichs. Rechte* (Gotha, 1860) S. 67 abgedruckt sind.

Wasserschleben, Rechtsquellen. 1



2 Acker. Ansprake. L.

na synem willen. Dem antwerde degene, he en wolde des nicht
laten. Wes hyrin recht up sy? Hyr up etc.: Der kyndere steff-
vader schal den kynderen van deme korne, dat up deme acker ghe-
wassen ys, pacht geuen geliker wyse alse men gyfft van anderen acker;
ock en mach he den acker wedder des rechten vormunders willen
nicht bedriuen, sunder he schal den kynderen den acker wedder geuen
in der wysze, alse he den acker angegrepen hefft, van rechts weghen.
Kap. 2.

Vortmer: Herman hadde sos houen, dre vorkoffte he van den
sossen eyneme, de hethe Conradt, alse he se hadde an dérpe unde
an velde, de scolde de sulue Herman eme pliigen, zegen unde eggen.
Des heff de sulue Conradt angeklaget Herman unde syne moder, dat
se em hebben vorkofft dre houen, de so lanck unde so breth wesen
scholen, alse syn naber bauen unde benedden hebben. Dar ys em
brock an geworden, unde byddet rechtes. Hyr antwerdet Herman
und bekent des, dat he hefft vorkofft Conrade dre houen, alse he se
hadde, unde Conradt besach de houen, unde nam se tho sick sunder
mathe, unde byddet umme recht. Hyr up etc.: Na demmale Herman
Conrade van sos houen dre vorkoffte, alsze he de hadde an dorpe
unde an velde, unde Herman de suluen houen van Conrades wegen
in syner were nocht beholdt em tho plogende unde tho eggende unde
tho bezegende; nu Conradt Hermenen dar umme angeclaget, dat he
an den houen tho cleyne hebbe, szo schal men den anderen dre
houen ere wedder gaden ock meten; syn de denne groter, also dat
men dat bewysen mach, dat den houen wat to geploget sy unde
genen aff, szo schal Herman Conrade meth bote unde wedde syne
mathe vul gheuen an den houen, also dat se alle sosse like groth
bliuen unde schal em ock wedderstadinge don in deme korne, dat
dar muchte gewassen hebben. Szyn ouer de houen like groth, so
muth sick Conradt daranne genogen laten, offthe Herman dat up
den hilgen sweren wil, dat he em uth den sosz houen dre verkoffte,
alsze he de hadde unde anders nicht, van rechts weghen.

Kap. 3.4 = M. Fr. 1. 6. 2,1. 13. 1.

Kap. 5.t
We hergewede edder rade ansprecket unde men der mogescop
nicht belouen wil, de scal kamen vor recht, unde nomen syne moge-
scop unde beholden se to den hilgen unde scal ock vorwissen, effte
we queme bynnen jare unde dage, de neger were, dat he wolde
afflaten, gehalet tho Magd.

! Vergl. M. Fr. 1. 7. 4,



I Ansprake. Antwort. ’ 3

Kap. 6.

Offt eyn man, de vor gerichte beclaget werth, id sy umme
wat sake id sy, sick myth hulpereden antwerders wol weren moge
unde hebben kan, dat he nicht ya edder neen seggen derre ete.
Hyr up etc.: Eyn man, de vor gerichte beclaget werth, dat sy
umme wat sake dat yd sy, de muth sick myt hulpereden antwerder
wol weren, de wile dat he kan effte he de hebben mach, dat he
nicht ya edder neen seggen derff, kan he ouer den cleger van der
clage nicht wisen, edder nene hulperede hebben myt rechte, szo
muth he bekennen edder vorsaken, unde we tho eyner saken, dar
he na doder hant umme beschuldiget werdt, antwerdet, dat em
unwitliken sy, szo miith yd de cleger bewisen sulff souende, edder
muth yd deme antwerder to syner unwitlicheyt to swerende laten

kamen, van r. wegen.
Kap. 1.

Offt deme antwerdere de vorkummeth. Hyr up etc.: Synt deme
male dat Breckewolt to Peter Dregers clage geantwerdet hefft, dat
he der sake, dar he em umme beschuldiget, eynen gantzen ende
hebbe, und gebiits dat to bewisende, alse he to rechte scal, mach
denne Breckewolt de berichtunge uth gerichte bewisen, effte se vor
gerichte geschen were, edder myth twen vramen mannen tho sick?,....

Kap. 8.
. ... der man van getuge eyn vullenkamen antwerdeden hebben
unde nene vrist hebben, alsze denne yegenwerdiger ys geweset
unde nicht geantwerdet hefft, szo hapet to gade unde tho rechte,
dat Marcus clagen by macht scole blyuen, unde Anselmus scale
voruallen syn an syme rechte, unde Marcus scolle to Anselmus
sodanne summen gewunnen hebben, alse he yn syner clage benomet
hefft, unde Anselmus scole vorder nenes antwerdes geweten konen etc.
Anselmus secht aff de voruallinge der summe geldes unde hapet,
dat he des nicht voruallen sy, wente he horsam geweset sy deme
- gerichte unde hefft syne tosprake gehoret, unde ys nicht wreueliken
wech geghan uth deme gerichte, unde hefft gebeden unde dorch
recht begereth XTIIT dage vrist, so hapet Anselmus, he scale de
gudere, dar em Marcus umme to ludeth, nicht vorlaren hebben unde an
syme rechte voruallen syn, men besunder men schale em XIIIT dage
dach gunnen. Hyr up etc.: Hefft Marcus bynnen den bomme (?) .
Anselmus vor gehegedem dinge to der drudden clage beclaget, szo
he sick underwunnen hefft sodane stiicke also, dat syne schult

1 In der Handschrift ist hier offenbar eine Liicke, es fehlt der Schluss
dieses und der Anfang des folgenden Kapitels.
1*



4 Antwort. Brant. I

inholt, szo synt gy phlichtich dorch recht to deylen, dat de genante
Anselmus to der clage antwerden moth, unde he mach synes ant-
werdes up de schult nene XIIIT daghe vrist hebben, unde Marcus
hefft to Anselmus gewunnen, synt deme male dat dar up nicht
geordelt is, von rechtes wegen.

Kap. 9.

Vortmer, Bertelt hefft erst mael angespraken Claues Wulue to
dren tospraken, umme eyne summe geldes, szo alse unse buck
uthwiseth, dar he doch to vorbadeth ys unde nicht geantwerdeth
hefft, dem gelick ys Wulff ock vorbadet tho dem anderen dinge
umme der suluen tosprake willen unde hefft dar ock nicht to
geantwerdet. Dar na ys he vorbadet to deme drudden dinge umme
der suluen tosprake willen. Alse denne Claues Wulff de tosprake
horet hefft, szo hefft he geantwerdet to der drudden clage in sodaner
wyse, alse he in den twen dingen nicht gehoret hefft Haken an-
sprake, szo hefft he ouervrist begeret up syn antwerde to denckende,
szowol alse Bertelt Hake uppe syne tosprake gedacht hefft unde
hapet to rechte, men scale em der vrist gunnen; hyr yegen secht
Hake: Na dem male, dat Wulff de tosprake wol geweten hefft, szo
hapet Hake to rechte, dat Wulff to der drudden clage nene vrist
scole hebben. Hyr up etc.: Hefft Bertelt Hake Claues Wulue umme
sodane tosprake, de he meynt to hebbende to deme rechte, szo
sick dat dorch recht behoret, vorbaden laten, szo hadde de sulue
Claues Wulff Berteld Haken tho deme ersten dingedage to synen
tospraken plichtich gewesen tho antwerdende, nu denne sodane beth
thome drudden dinge vorbleuen ys, szo dat dar nene ordel ouer
gegan synt, szo scolde gnante Claues Wulff Berteld Haken in deme
suluen drudden dinge to synen clagen antwerdet hebben unde men
was vorder durch recht nene vrist plichtich tho geuende, von

rechtes weghen.
Kap. 10.

Vortmer: Tydeke claget up Gerde, dat he unde syn gesinde
vuer unde licht vorwarloseth hebben, unde hebben syn hus an-
gesticket, dar Tydekens hus mede affgebrenth ys unde byddet rechtes,
Gerdt antwerdet, he wil dat waren, wo he dat van rechte waren
schal, dat he syn viir warde szo he beste konde unde miichte unde
synen gesinde to bewarende beuol, unde byddet rechtes. Hyr up etc.:
Dar Gerdt sweren up den hilgen, dat de brant ane syne vor-
warlosunge unde willen gescheen ys, szo ys he Tydeken nicht
phlichtich dar umme tho antwerdende noch den schaden wedder
uptorichtende, van rechtes weghen.



I. Brant. Besettunge. 5

Kap. 11.

Vortmer: Radeke ys gekamen myt gewalt tho Hinrick Bosen,
unde hefft ene geslagen unde hefft ene in dat viir geworpen, unde
ene so lange darynne gehalden, dat he ys vorbrant under synen
oghen, unde hefft dar affgekregen eynen aruen unde byddet rechtes.
Hyr up antwerdet Radeke: na demmale, dat he an Hynricken nicht
hefft gewracht wiinden, dar he vor nicht dorfte stan, vare synes
levendes, szo hapet he, yd sy men eyne mishandelunge, unde moge
dat vorboten myt penningen unde byddet rechtes. Hyr up etc.:
Hefft Radeke Hynricke geslagen unde ghestot unde yn dat viir
geworpen unde ys em neyn oghen, nese edder munth aff yn deme
vure vorbrant unde lemede edder kampfardic wunden van der dat
nicht entfanghen, szo ys dat nicht eyne mishandelunge, dar umme
schal he em syne vulle bote geuen, unde deme richter syn ge-
wedde, van rechtes wegen.

Kap. 12..18 = M. Fr. II. 2, 15, 16.

Kap. 14.}

Wo men besetten erue unde eyn beclaget erue wynnen schal.
Hyr up etc.: De schulte edder de vronebade de schal vor eyn
stande erue gaen unde besetten dat vor des clegers schult, de he
dar benomet, unde nemen dar tho nabere bouen unde beneddene
tho thuge; willet denne degene, up den de clage geyth, nicht vor-
antwerden, to den dren negesten tokamenden dynckdaghen, alse
de cleger dat besettede erue upgebaden hefft, szo schal men deme
clegere de eruen geweldigen yn deme suluen drudden dinge,. dar
mach de schuldiger de schult nicht vorantwerden, effte nu em de
clagen wytlick synt, unde efft em des ennyge noth gehindert hadde
to deme verden dinghe, szo schal men dat bisettede erue unde
gudt deme cleger eygenen unde de richter ene dar yn wisen. Also
wynnet men eyn besetteth erue unde eyn beclaget erue, van rechtes
wegen.

Kap. 15.

Vortmer: Cordt Rinbeke claget to Peter Lomer unde gyft
em schult, dat he syn gelt to Franckenuorde bekummert hefft myt
deme rechten under Jurgen Janeken. Hyr antwerdet Peter Lomer
to unde secht, id ys geschen to Franckenuorde, dar Peter Lomer
wanafftich ys, dat he ys gekamen to Jurgen Janeken unde hefft em -
gevraget, effte he Wenner Reytesman to deme Siinde wes schuldich

! Wass. Rq." III. a. 90.



6 Besettunge. 1.

were, dar bekande em Jurgen Janeke vor bedderman luden, dat
he Wenner Reytesman schuldich were. Do vragede Peter Lomer,
effte yd wol under em besettet hadde, do sede he neen, done ginck
he hen, unde besettede dat gudt unde dede de erste clage dar to,
unde byddet rechtes. Hyr up etc.: Na demmale, dat Peter Lomer
myt besittinge des geldes under Jurgen Janeken to Franckenforde
de erste clage begrepen hefft, umme sulker schulde willen, de em
Wenner Reytesman van deme Siinde schuldich ys, szo en derff he
Cordt Rynbeke to synen schulden, de he to Stettin iegen em an-
geslagen hefft, vorder nicht antwerden, sunder wil Cordt Rinbeke
dat gelth vordedingen myt gauen unde vorlatinge, de em Wenner
Reytesman daraff gedaen hefft, dat muth he to Frankenforde don,
er dat drudde dinck dar ouer geyth, van rechtes wegen.

Kap. 16.

Vortmer Cordt Rynbeke sprecket to Jurgen Janeken umme
hundert marck, unde de Jurgen Jancke Wenner Reytesman borger
to deme Sunde schuldich was, unde de suluige Wenner Reytesman
vor deme rade tho deme Sunde Cord Rynbeken hefft upgelaten
unde togedregen hefft sick suluen van der hant, unde Cordt Rynbeken
to der hant dar nummer up to sakende yn thokamenden tyden,
alse de apene breff., der van deme Sunde utwiset unde byddet
rechtes. Na demmale em Werner Reytesman dat gelt upgelaten hefft
vor syne rechte schult, were em Jurgen Jancke nicht dat gelt geuen
scole, edder wat recht sy? Hyr antwerdet Jurgen Jancke unde
sécht, dat gelt ys under em besettet yn Brandenborgeschen rechte
und ys ock Rynbeken nicht schuldich unde hefft em nicht gelauet,
men he wil dat gelt geuen, weme he dat geuen schal, unde hefft
yn deme rechte dat gelt vorwisset to Franckenforde unde hapet,
he sy dar vorder nicht vorplichtiget, umme nicht to vorantwerdende
edder wat recht sy. Hyr up etc. Dat Jurgen Jancke, under deme
dat gelt besettet ys to Franckenforde, nicht vthgeuen derff Cord
Rynbeken, de wyle he des myt rechte to Franckenforde nicht vor-
antwerdet unde van deme genende dat besettet hefft, nicht bevriget
hefft myt rechte, van rechtes wegen.

Kap. 17.

Vortmer: Otto de sprecket an Wulue, dat he entbraucht unde
entverneth hefft gudere uth eyner were, also sy Smoleman na synem
dode gelaten hefft, unde doch Otto dat besettet hefft unde beclaget
hefft unde byddet rechtes. .

Hyr tho antwerdet Wulff unde secht, wo Smolleman ys myt
em geweset vore deme gehegeden dinge, unde hefft em dar bekanth,
- dat he em schuldich was, szo ys gedeylet, dat he em bynnen
XIIIT dagen betalen scole unde tiieth sick des an der schepen buck
unde byddet rechtes. Hyr up. etc. Mach- Otto myth gerichtes
tuchnisse bewisen unde vulkamen, alse recht ys, dat he Smollemans
gudere besettet hefft, alse recht ys unde erclaget hebbe, so en
muchte Wulff de gudere nach der besettinge unde der beclaginge
van sodaner bekantnysse wegen der vifftich marck, de em Claues
Smoleman vor der tyd gedan hadde, unde er Otto de gudere be-
settede unde beclagede, nicht panden unde Wulff ys sodane pande
de gudere, de uth der bezate gebracht hefft unde entverneth hadde,
szo ys he plichtich wedder yn de were to stellende unde tobringende
unde kan sick des myt sulken hulpereden in desser vrage ut-
gedriickketh nicht erweren, van rechtes weghen.

Kap. 18.

Vortmer: Czuleke hefft angeclaget Hans Sabbine unde syn gudt
umme XXX marck, de he em schuldich ys, uppe eynen enkenden!
dach, den he em also'nicht geholden hefft, hyr tho antwerdet Hans
Sabyn, dat ys geschen to ener tyd, dat he Sulken schuldich was
alsze XXX marck, de suluen XXX marck worden ene angeclaget
to deme Damme vor gerichte van Hertige Cazemers wegen myth
eynem vulkamen rechte, dar de richtere Czuleken to vorbadede,
unde dede em de clage wittlick, des doch de richter bekanth hefft
deme gerichte tho Stettin, hyr umme hapet Sabyn, mach he des
nabringen myth dem richtere alse recht ys, dat Czuleke dar to
vorbadet ys, unde vort myth ordele eme anneghan ys, de clage de
Czilleke to em gedan hefft, de scolen machtlosz syn. Hyr antwerdet
Czuleke tho: alse Sabyn secht, dat he dar to vorbadet sy, dar
secht he neen to, he sy dar ne to vorbadet, unde de richter
steyt Sabbine des ock nicht by unde byddet umme recht. Hyr
up etc. Mach Sabbyn myt deme richtere to deme Damme bewisen
unde vullenkamen alse recht ys, dat de richter de XXX marck
under em besettet hefft unde myt rechten clagen, alse recht ys, van
Hertige Cazemers wegen angeclaget sint, unde dat de richter Sulkent
vor deme drudden dinge de clage wittliken gedan hefft, wen em de
richter des also bekent unde myt em vulkamen, szo ys Sabbyn
Czuleken van den XXX marck vorder mer nicht plichtich, na

! bestimmten.

demmale Sulke idt to deme drudden dinge nicht vorantwerdet hefft,

van rechtes weghen.
Kap. 19.

Vortmer. Boeck ys eyn cleger worden to Ercken dar umme,
dat he vorvordert to -syme gude XLVIII marck van enes wegen,
de hete Wreche unde doch Boeck deme vorbenomeden Wreghe
nicht schuldich was, men Wreghes wyue, unde hadde ere gelauet
to Piritcze to betalende. Nu hefft Boeck dat gelt noch eyns moten
betalen etc. Hyr antwerdet up Ercke unde secht, alse Boeck secht,
dat he Wrege nicht schuldig sy gewesen, dar secht he neen tho,
he was Wregen eyner summe geldes schuldich, de besatede he under
eme, unde vorderde dath uth myth rechte, unde dede ITII clage to
deme gelde, unde IIIT upbedingen unde vorbadede Boecke dar
tho unde Boeck hefft em de bereydinge dan, unde Ercke hefft dar
mede geseten jar unde dach vredeliken unde byddet rechtes. Hyr
up etc. Hefft Ercke under Boecke XLVIII marck van Wregen
bekummert unde dar to geclaget unde hefft Boecke de pennynghe
nicht willen vorantwerden unde wolde he neyne ede umme eynes
andere willen unde pennynge don, unde hefft Ercke syner clage
gevolget van dinge to dinge unde ys he anne gewaldigeth und gewiset
van deme richtere, szo ys Ercke by syneme erclageden gelde neger
unde myt betereme rechte to bliuende, wen Hans Boeck myt synen
ynsagen unde hulpereden gesat hefft unde em daran gehinderen

moge, van rechtes wegen.
Kap. 20.

Vortmer. Dasze ys gekamen to Wyneken van Assen, wo dat
he gekamen ys yn eynem Lubeschen rechte, unde hefft em dar syne
gudere besettet, unde sze dach beyde erffszeten synt yn eynem
Meydeborgeschen rechte, dar he nicht en wolde umme twehundert
gulden, Wyneke secht, effte de twehundert gulden unde allent dat
Dasze yn syner ansprake benomet unde secht, dat geschen ys, dath
he hefft angewerdiget gudere to Golnow in eyneme Lubeschen rechte,
de to behorden Dubbeslaue, de gudere hadde Dubbeslaus elike
wiff by sick in deme sulue gerichte, unde de vrowe vortalde de
gudere unde vordedingede sy vor dat ere unde eres mannes, unde
hefft des eynen enkenden! rechtdach begeret, dat ere man de gudere
ock vorantwerden muchte, alsze Wyneke myt deme gerichte to
Golnow bewisen mach, darna ys Dasze gekamen in dat sulue rechte
ungeesket unde wolde de gudere untsetten. Dar quemen se beyde
vor dat gerichte to Golnow, unde geuen sick in dat Lubesche

1 bestimmten.

rechte; do vragede Dasze umme eyn recht, syntdemmale, dat he
dat bewisen kunde, dat dat gudt syn gekoffte kop were unde syn
wolgewunnen gudth were, wer de gudere scole syne syn, dar Wyneke
iegen sede unde vragede umme recht, nademmale dat na synes
kopes elike vrowe de gudere vortollet unde vorantwerdet hadde unde
bekant hadde, dat de gudere eres mannes unde ere weren, in gerichte
dat Wyneke bewisen mach myth gerichte unde myt deme tolner,
dar up in deme gerichte gedeylet ys van deme rade tho Golnow,
dar dat ordel unde recht to schulden ys, mach Wyneke bewisen
myt deme gerichte, dat de vrowe bekant hefft unde de gudere vor-
antwerdet hefft alse eres mannes unde ere gudere. Szo scal de
Wynekens clage by macht blyuen. Dat ordel schalt Daze to eyneme
hogeren gerichte, alse to deme rade to deme Gripeswolde, dat se
am beyden syden vorborgen musten, dat recht so to vorderende,
des se eynen beschedenen rechtdach ledenn by vorlust der sake; dar
tho koren se IT houetlude dar tho .wesenddé. Des quam Daze unde
edder syn houetman nicht to deme Gripeswolde, dar up wisede se
de radt thome Gripeswolde, Wineken unde Dasen wedder to deme
rade to Golnow, des deylede de radt Wyneken anclage unde wedder-
tucht. Hyr up vragede Wyneke, nademmale Daze nicht edder
syne houetlude geweset weren, alse he bewilliget hadde by vorlust
der sake, effte Daze der sake nicht scole vellich syn; dar up em
to Golnow vor recht unde ordel gedeylet ys, he scole an der sake
vellich syn unde Wineken kost unde theringe wedderleggen, unde
dat sulue ordel Daze beleuet hefft, dat Wineke bewisen mach myt
gerichte unde myt deme tolnere unde byddet rechtes. Hyr up ete.:
Demmale dat Wyneke in syneme antwerde nicht yegen unde wedder
Dazen settet unde vorgyfft, wo dat de radt to Golnow to der tydt,
alse he unde syn yegendel van deme thome Gripeswolde wedder
vor sze gewiset weren, em unde nicht Dazen de anclage unde
wedder nicht togedeylet unde vort up syne vrage in Dazen yegen-
werdicheyt vor ordel unde recht utgespraken hebben, dat Daze in
dersake vellich sy unde em kost unde theringhe wedderleggen scole,
mach den Wyneke eyn sodans myt deme rade to Golnow edder
myt erem vulstendigen breue bewisen unde vulkamen alse recht ys,
8zo moten sodane gevunden unde gedeylede ordel by macht blyuen
unde Wyneke ys denne Dazen, van so he en darumme in gerichte
to Stettin angelanget unde beclaget hefft, nichtes phlichtich, nach
deme dat Daze sulke gevunden unde deylede ordel, szo he yegen-
werdich gewezet ys, gedulden, geleden unde alse recht ys nicht
wedderspraken hefft, van rechtes weghen.

Kap. 21.

Erszame heren, alse jwe erwerdige wyshet ordel unde recht
tusschen twyer manne tospiake unde antwerde unde den utspraken
hefft in dessen worden: Sintdemmale dat Wyneken synem ant-
werde yegen unde wedder Dazen settet unde vorgyfft, wo dat de
radt tho Golnow to der tydt alse he unde syn yegener van deme
rade to deme Gripeswolde wedder von se gewiset weren, em unde
nicht Dazen de anclage unde weddertiicht togedeylet hebben, unde
vore up syne vrage in Dazen yegenwerdicheyt vor ordel unde recht
utgespraken hebben, dat Daze in der sake vellich sy unde em kost
unde terunge wedderleggen scolde etc., szo hapet doch Daze, synt
dememale de Golnoweschen in eren breuen, den Wyneke vorbracht,
suluen bekennen, dat de van deme Gripeswolde se torugge vor
se gewiset hebben, nicht scriuen de sake, worumme se torugge
gewiset syn, unde de van deme Gripeswolde bekennen in eren
apenen breuen, dat se se nicht torugge gewiset hebben an de
Golnoweschen, eyn ordel unde recht aff to deylende, der bewisinge,
de Wineke vorbringet, schole machtlosz syn; szo antwerdet Wyneke,
alse Daze nu uptudt etc. Szo hebben sze an beyden deylen to
Golnow gewesz, unde de van Golnow hebben in Dazen yegenwardicheit
ordel unde recht gedeyleth, so hefft Wineke der Golnoweschen breff
in gerichte bracht. Hyr up etec. Szyntdememale, dat wy jw up
de sake nach clagen unde antwerden recht gespraken, und Wyneken
vormals in deme suluen unsem sproke, alse eyn antwerder bewisinge
to donde togedeylet hebben, szo dat in unsem sproke en gensliken
beruret unde uthgedrucket ys, hefft denne Wyneke nach unsem
sproke sodanen breff van deme rade tho Golnow gegeuen unde vor-
segelt in dat negeste dinck gebracht, so dat hyr anne in disser
vrage beriiret ys, szo ys de sulue Wineke nach inholde unses
sprokes vulkamen unde hefft genogafftige bewisunge thogebracht,
unde Dase mach sodane bewisunge met syner vorgheuinge mcht
.vorleggen, von rechtes weghen.

Kap. 22,

Offt eyn borger gudt vorvolget hadde unde dat were geschen
in rechter dinckstad unde dincktydt, unde dar na queme eyn gast
unde vorvolgede dat sulue gudt in eynen gastrechte, wat dar recht
umme sey. Hyr up etc. Hefft de borger de gudere besath unde de
myt dren clagen unde upbedingen in rechten dinckdaghen alse
recht vorvolget er der tydt, dat deme gaste to den suluen guderen
pandes gehulpen ys, dat he myt gerichtes tuchnysse alse recht ys

bewisen unde vulkamen mach, szo synt dorch recht des borgers
clagen unde upbedinge unde ordelsdeylinge syn krefftiger unde
mechtiger, wen des gastes pandinge, de em darna in eynen gasth
gedeylet ys, unde de borger geyth myt syner sake vor hen, unde
he ys denne by den suluen beclageden guderen neger unde myt
beteren rechte to blyuende, wen dat ene de gast van syner deilinghe
wegen dar anne hinderen moge. .

Kap. 23.

Vortmer: Gerdrudth hefft begifftiget eren man myt alleme
gude, alse se dat hath hefft, der begifftinge hefft vornamen de tochter
Tele, de ere elike kynt unde erue ys, unde ys gegan yn eyn geheget
dinck unde byspraket der begyftinghe unde byddet rechtes. Hyr
antwerdet Gerdrudt, do ere erste man Heyne Sadel starff, do behelt
sze II kindere, unde hadde er vorgeuen in gerichte syn halue gudt,
dar na wort sze tho rade, dat sze wolde nemen eynen anderen man,
do makede se eren kinderen eres vader erue na der kindere vrunde
unde vormundere rade, dar na starff ere sone, do starff dat rede
gudt dat se em gemaket hadde vor synes vader erue unde schriuen
hadde laten up ere erue, unde byddet rechtes. Hyr antwerdet Tele:
Nademmale ere moder bekennet yn eren antwerde, dat sines vader
erue ys geschreuen up ere erue, dar se noch ynne wanet, ys scole
blyuen by deme suluen stande erue eren rechten eruen tho gude
myth meren rechten wen se dat vorgeuen mach, edder wes recht syn.
Hyr up etc.: Wat Gerdrut an gude hadde, dat mochte se eren
anderen manne wol geuen, dat er van eren ersten manne gegeuen
unde ock van eren kinderen upgelaten was, vore gerichte ane erer
eruen wille; sunder hefft se eren kinderen erue unde gudt gegeuen,
vore eres vader erue unde hefft dat laten vorschriuen an stande
eygen, unde ys der kinder yenich vorstoruen, er dat stande eygen
van deme gelde unde gude wedder geleddiget ys, szo ys dat up de
moder geeruet, unde steyt under eruenloues rechte, na dem male
dat ys an deme stande eygen kleuet, dar umme mach ere dochter
de weddersprake bynnen jare und daghe meth rechte don, van

rechtis weghen.
Kap. 24

Nemant mach erue vorgeuen, dat em anstoruen ys ane eruen
loff, ut supra, unde sint de eruen in deme suluen gerichte beseten,
sze mogen dat vorswegen in jare unde dage. Synt se auer buten
landes, sze hebben XX jar tydt unde mogen dat wedderropen na
Magdeb. rechte. _

Kap. 256—29 = M. Fr. IL 2.9, I. 6. 8, III. 9. 2, L. 8. 18, 19.

Kap. 30.

Meine heren, wy bydden uns in deme rechte tho lerede in
dissen worden, offt lude weren de bauen eyne geendede sake, de
szy vorborghet, vorbreuet, vorsegelt hebben, by truwen, by eren unde
by louen to holdende etc. Jegen schentlike quaderuchte! breue,
schreuen ouer den radth unde ouer dat gerichte an den kopman, werke
unde an de meynheit unde etlike stitken dar jnne rorende anlangende
de hemelicheyt des rades, dar de suluen lude ere ede to gedan
hadden, welkere stucken ydt nu syn scolen, sy doch myt der warheit
nicht voren konen unde dat se darna bestaen weren, dat se deme
kopmanne, wercke unde meynheit twedrechtig makeden myt rade,
offt men se van rechtes wegen umme der schyecht willen truwelosz,
louelosz unde meynedich beschelden unde myt rechte vorwynnen
moghe, nachdemmale, dat se wedder ere eede gedan hebben, dar
se to deme rade geswaren hadden, unde ock wedder de eede de
se up de berichtinge geswaren hadden, unde ock up de eede de sze
uppe de orveyde gesworen hadden, vorborget, vorsegelt, unde vor-
breuet by louen by truwen, unde by eren tho holdende, edder wat
rechtes ere broke scholen syn. Hyr up etc.: Wolden de vorgenanten
lude bauen de endde sake, de se vorborghet unde vorbreuet, vor-
segelt unde geswaren hebben, by truwen, by louen, by eren to
holdende yegen schendlike quadriichte breue tho schriuende unde
uthsenden ouer den radt unde ouer dat gerichte an den kopman,
an werke unde an de meynheit, unde etliken stucken rurden dar-
jone anlangende de heymilicheit des rades, dar sze ere eede to
gedaen hebben, unde dat se darna bestan weren, dat se den kop-
man, werke unde meynheit twidrechtich makeden myt deme rade,
dar mach men se vor gerichte umme beclaghen unde beschuldigen,
wor man myt rechtes en bekamen kan. Bekennen se des edder
werden se des myt rechte ouerwunnen, szo hebben se sick suluen
darmede truwelosz unde erlosz, anriichtich unde schalbar gemaket,
nademmale alse denne de schentlike breue uthwisen, miisten sze

- dat ock vorlochenen, alse recht ys, van rechtes weghen.

Kap. 81.

Vortmer: ock we dar were, de sye dar to helde edder ene
hulpe dar to dede, dat se schentlike unde quaderiichte breue, de
de eere anrurende synt, uthsanden ouer den radt, unde de breve
vor en schickende, unde sick dar mede bewislich were, wo men van
rechtes wegen dar umme voruallen scole syn, edder wat recht sy

! yerleumderisch.

dar umme. Hyr up etc.: We dar umme beschuldiget worde, he
were borgere edder gast, dat he hulpe to den schentliken quade-
riichte breue gedan hadde, we des bekende edder myt rechte ouer-
gewunnen worde, de miiste das vorbuten nach deme alse de breue
innehelden, unde dar umme liden wat recht were, van rechtes weghen.

Kap. 32.

Vortmer eyn recht etc.: Wiset de dedingesbreff uth Gerwen
unde Branth de brodere de Rouegaruen genant unde des rades van
deme Sunde weghen olde Gerd Roden, Gerde unde Thomas Roden
synen sone unde eren eruen IIII™ marck Sundesch von sodanen
houetsummen unde vorseten tynse, der se en plichtich weren, geuen
unde bereyden scolen. Hefft denne Gerd Rode jwe vader unde Gerd
jwe broder, de dagedydt der bereydinge der lesten unbetaleden
IIm marck nicht ouerliuet, so synt van des dedingesbreues wegen
by deme lesten II™ marck neger to bliuende, wen jw jwes broder
wiff myt erer gifft dar anne hinderen edder dar van gedrengen
moge, unde he beholt jwes broder wiff, welke breue vor de jw to-
geschreuen szyn, dar sze neen recht to hefft, de moge gy myt rechte

van er vorderen etc.
Kap. 383.

Ghy hebben unsz gheschreuen, dat eyn gast in jwe stadt ys
gekamen, unde bath jwe borghere, met hem to gande, da weren
eyn deyl meth, dat weren schepen, des quam de gaste unde vragen
eynen jwer borgere, offte he eynen breff hadde dar legen an synes
wyues lyffghedinck, also vele“alse des were, des bekande jwe borger,
dat he den breff hadde, dat vorwetede de gast vor den schepen,
de dar weren, des wort de gast eyn cleger up den breff unde de
breff wort bestediget, dar wort ouer vorwetet unde wort bescheiden
in dat hegedinck, dar quam de gast unde gerue euer (?) kentnisse
an den schepen, wo de borger bekant hadde des breues, des be-
kande gy em in deme hegeden dinghe, dat gy dat gehort hadden
buten deme gehegeden dinghe, dat jwe borger den breff hadde,
des vorwetede de gast dat, unde to hand vor de den (?) breff, dar
an lege synes wiues lyffgedinck, also vele alse des were; des ant-
werdede jwe borger, he were des unschuldich, des em de cleger
schult geue, des vragede cleger, offt he em dat nicht neger were
ouer to gande myt der schepvn bekennynge, wenn he em des tho
entgande. Des vragede jwe borger umme eyn recht, wente dat
geschen were butem deme gehegeden dinge, effte he em nicht
neger were to entgande na rechtem Magdenborgeschen rechte edder
wat dar recht umme szy. Hyr up etc. Nademmale dat de

bekendinge vor gerichte unde vor de schepen in deme hegeden
dinge nicht geschen ys, szo ys jwe borger des neger to entgande
up den hilgen, alse recht ys, denn emanth up em to bringende.

Kap. 84.

Vortmer: Aldus vordenke wy unsz richter unde schepen der
Stad Olden Stettyn wol, alse wy seten in deme hegeden dinge, in
rechter dinckstad unde to rechter dincktydt des negesten mandages
na der X dusent ridder dage, dat Clawes Dase to Hans Sippelowen
sprak in dissen worden, dat yd geschen scole syn tho eyner tyd,
dat Hans Siplow breue ouer Dasen gehalet scole hebben von deme
radte tho Dantzcke, unde dat he breue de dar gehalet hefft, alse
nicht gekregen hefft, alse de radt van Dantzcke tuschen en de saken
van beyden syden vorscheiden hadde, ock weren de breue van deme
rade to Dantzcke also nicht vorsegelt, alse de saken vorscheiden
weren, men me hadde se heymelken schriuven unde besegelen
lathen, hyr umme so ladede he em to, dat he dar an unredelick
gedan hadde, dat doch nenem vramen manne gehorde to donde,
unde wolde des nicht geleden hebben umme also danne broke, alse
he dar umme gedan hadde, dat gulde hant edder hals, edder wes
he dar ane gebraken hadde. Hyr up antwerdet Siplow aldus, he
secht aff allent, dat Dase benomet in syner clage, also dat he breue
ouer em gehaleth scolde hebben van deme rade tho Dantczcke, de
anders geludeth scolen hebben, wen alse se de saken vorscheyden
hebben tuschen en beyden, unde dat de breue van den rade to
Dantzcke nicht vorsegelt synt etc. Dar secht he neen tho unde ys
des unschuldich, dat he sodane breue gebracht sole hebben, wen
he hefft etlike vorsegelde breue myth witscop, willen unde vulborth
des erbaren rades van Dantzcke schriuen, unde vorsegelen laten,
unde van dannen gebracht, unde ys des apenbare bekant unde tudt
sick an den radt to Dantzcke unde hapet he scole myt em thien
vor den radt to Dantzcke unde to der tosprake ene volgen etc.

Hyr antwerdet Dase unde hapet he scole em eyn vulkamen
anthwerde don, syntdememale dat se in Magdeborgeschen rechte
beseten syn, unde em de tosprake yn eynem Magdeborgeschen rechte
gedan hefft. Hyr up etc. Syntdemmale dat Dase Siplowen to-
spreket, dat Siplow breue scole hebben van deme rade to Dantzcke
unde dat he de breffe, de he dar gehalt hefft, also nicht gekregen
hefft, alse de radt to Dantzcke tuschen en de sake van beyden
syden vorscheiden hadde, unde wolde des nicht geleden hebben,
umme alsodane broke, alse he dar umme gedan hadde, dath dar

geyt an hande edder an halsze. Mach denne Siplowe myt deme
rade to Dantzcke edder myt ereme vulstendighen breue vulkamen
alse recht ys, dat se em al sulke vorsegelde breme myt witscop,
willen unde vulbort des suluen erbaren rades Dantzcke schreuen
unde se vorsegelen hebben laten, wenn he des so vulkammeth unde
alse en denne Dase pynliken ansprecket, szo moth he Siplowen
dat vorbuten myt syner rechten bote, unde Dase ne derff myt em
van der tosprake wegen to Dantzcke nicht theen van rechtes weghen.

Kap. 35.

Vortmer alse jwe erwerdige wisheyt uns vorleret hefft in deme
rechten tuschen Dasen unde Siplowen unsen borgeren in dyssen
worden, alse hyr vorschreuen steyt, szo hefft doch Siplow von unsz
gehat des erliken rades breff van Dantzcke myth erem upgedruckeden
ingesegel vorsegelt, den Dase straffede unde pinlyken umme an-
clagede, darumme doch Siplow wedder tho Dantzcke toch unde
brachte eynen anderen erliken vorsegelten breff under des rades
ingesegel tho Dantzcke, welkere breue wy jwer erwerdicheyt senden
ane schriffte hyr bynnen beslaten, szo meynde doch Dase, dat de
vorbenomeden breue nicht vulstendich scolen wesen. Hyr up ete.
Dat des erliken rades breff van Dantzcke, myt ereme upgedruckeden
ingesegel vorsegelt, alse de copie de gy unsz by dyssen jwen fragen
mede gesant hebben unde ock jnneholth eyn vulstendich breff ys
unde Dase ne en mach den breff nicht straffen, syntdemmale dat
Siplowe 'eynen anderen breff up den suluen breff gebracht hefft,
darinne se apenbare bekenden, dat se em den vorschededen breft
gegeuen hebben, alse dath de andere copie des breues inholt, van

rechtes weghen.
Kap. 36.

Ock erwerdigen heren, alse gy schriuen in dem suluen ordel,
alse wen Siplow des alse vulkumpt, unde alse em denne Dase pin-
liken anspreket, szo moth he dath Siplowen vorbuten myt syner
rechten bote; bydde wy vorbadt, leuen heren, uns in den rechten
tho vorlerende, syntdemmale dat Dase de cleger to Siplowen pin-
liken angesettet hefft unde nicht borgelick, offt nu Dase dat vor-
buten scole myt pennyngen edder der gelick, dat he Siplowen
auewynnen wolde, edder offt de bote unde gnade an den richter
steyt, edder wes recht szy. Hyr up etc. Wenn Siplow myt des
erliken rades van Dantzke breff vulkumpt unde bewiset, szo moth
Dase Siplowen XXX sch. pennynge syner rechten bote geuen unde
Dase ne derff Siplowen der gelick, alse he em auewynnen wolde,
nicht geuen unde de gnade edder bote steyt nicht an den richter.

~ Kap. 37.

Vortmer: De radt to Stettyn claget up Herman, de he hefft myt
unrechte unde wedder eren willen hefft affgzehowen wol XL mal-
bome, de dar stunden up der scheiden der stadt velthmarcke.
Herman de antwerdet, he hefft bome howen, dat weren so widen-
bome unde widenestubben, unde neyn eyckenholt, dat malbome plegen
to wesende, unde wil dat waren myt synen rechte, dat he des nicht
en wuste. Hyr up etc. Weren de widen gesettet to malbomen de
marcke scheidinge, und hefft Herman de widen also gehowen, dath -
he dat nicht wuste, dat ys malbome weren, schal he XXX sch. tho
bote geuen, unde schal den scaden geuen, van rechtes weghen.

Kap. 38 = M. Fr. IT], 1, 6.

Kap. 39. _
Unser borger en vragede umme en recht na dessen worden:

Mynen eliken sone de gewyet unde myt scheren geteylet ys, dem
ys gedeyleth syner moder rade, der ick my underwunden hebbe,
also ick mynes sones rechte vormunder byn, unde benedden X jaren
ys, des eschen syner moder susteren der rade werdinge, unde de
tho vorborgende, unde alse ick denne noch enen broder hebbe, van
vuller bordt, de de leuet, de na mynen dode myns sons rechte vor-
munder ys unde yck ock bynnen deme gerichte eruen unde eygen
hebbe, dat beter ys wende rade, offt ick em des van rechte plichtig
byn, edder wat recht sy. Hyr up ete. Nademmale dat jwen sone
syner moder rade thogedeylet ys, alse he en pape unde accolitus
was, er syn moder starff, szo synt gy nicht plichtich, de rade to
werdigende edder to vorborgende, nademmale dat gy eyn beseten
man synth unde hebben stande eyghen in deme gerichte, hadde
gy ouer nene stande eyghen, szo muste gy dat vorwissen, offt de
iunghe van der papenschop trede, dat deme de rade volgede, dem
sy gehoren, van rechtes weghen.

Kap. 892
Hefft ener enen man gelaueth vor to stellende vor de hegede
banck, dath schal he don, edder scal antwerden to gennes schulden
ya edder neen, unde wer et dat he gelt benomet hadde, vor deme
richtere, den summen scal he betalen unde schal des voruallen szyn,

van rechtes weghen.
Kap. 40.

Vortmer: claget Joan up Hinricke umme ITIT® marck, de he em
gelauet hefft met samender hanth, unde byddet rechtes etec. Hinrick
antwerdet unde bekent des lofftes unde synes breues, men he in

deme breue hefft he gelauet sulff drudde, de eyn lauer ys yegen-
werdich, men wes Hinrick dar umme geneten edder entgelden scal,
dat wil he gerne don unde biddet umme recht, nademmale de
rechte sakeweldige unde eyn houetman unde eyn borge beide mede
yegenwerdich sint, offt Hinrick men antwerden scal men syn andel
edder was recht sy. Hyr up etc. Joan scal de sakeweldigen erste
to rechte bringen umme syne schult, offt he ener hebben mach,
were ehme denne brock, szo scholen de borghen umme de schult
antwerden unde betalen gewelick syn andel, unde wes Joanne an
ene brock were, des mach he sick an deme anderen vorhalen, offt
sze des lauedes met samer handt unde breues alle bekennen, van
rechtes weghen.
v Kap. 41.

Vortmer: Engelke smedt de claget to Cord Roddecker unde
Claues Dames met ener sameden hant, also ITTI® marck, dar ys
Engelke ane bereydeth, wente up C marck, na darna claget he em
umme to unde begert antwerde. Hyr antwerdet Claues unde Cord
unde seggen, do ere houetman kranck lach buten landes| do senden
sze tho em II bedderue lude, de dar ouer weren, do he syn testa-
mente dede, do sede he were en nicht mer schuldich, wen LXX marck,
de hebbe wy em wol betaleth unde hapen wy sint en vorder nicht

. plichtich. Hyr up etc. Mogen Claues unde Cordt bewisen unde
inbringen alse vorgeldene schult sulf drudde, als recht ys, met
bederuen luden vulkamen an eren rechten, de men van tuge nicht
vorleggen mach, unde denne dyth witlick ys, dat Engelken smede
de schult, de se em van Roden wegen gelauet hebben, vul unde al
betalt sy, dar mede werden se van em leddich unde losz, van rechtes
weghen.

Kap. 42.

Vortmer: jwe vrage ys, en bekande den anderen syner schulde
unde scolde borgen setten; do moste he gan, dar he sick borgen
vormodede, dat wort nicht vorwetet, do entginck he em in eyn
. husz, des wolde ene de cleger wedder bringen vor recht, des toch
genne syn messzer, unde how den cleger in den arm, des lep he
wedder vor den schulten unde clagede de walt, do nam de schulte
den man, de de walt gedan hadde, unde vorde ene to des badels
husz, des wort de man geborget van synen frunden vor C marck
to berichtende in XIV dagen myt dem schulten, edder den man
wedder in to antwerdende, des echter XTIIII nacht vrist bededinget
worth, unde berichtede he sick myt deme schulten dar bynnen,
edder worde he nicht wedder in antwerdet, szo scolde de schulte

Wasserschleben, Rechtsquellen. 2

up en vorvolgeth hebben L punth, dat hefft de schulte vorwetet
vor den schepen, des berichtede he sick nicht unde wort ock nicht
wedder in geantwerdet, des begerde de schulte der kentnysse, do
bekanden em de schepen, dat dyt loffte em van dren borgeren scheen
were met samender hant, des vraget de schulte, offt he de L punth
icht myt rechte ervolget hebbe, de lauere vragen umme recht, de
schulte ys kamen, unde hefft genamen den man uth enes bederues
mannes huse myt gewalt unde hefft ene gekerket in des bodels hus
unde hefft dar nicht umme gespraken meth den schepen noch myt
den borgermeystere edder myt deme rade, offt he de walt moge
don edder nicht edder wes recht szy. Hyr up etc. De lauer dorfften
den man van deme schulten nicht hioger geborget hebben, wen dath
recht uthwiset. Nademmale denne nu de lauere lauet hebben deme
schulten, den man wedder in tho stellen in XIIIT nachten, edder
L punth to geuende, unde hebben des to laueder tydt nicht ge-
holden, szo synt se em der L punth eruallen, de mach de schulte
myt gerichte vorderen unde manen, vortmer ys de schulte den
loueren nicht plichtich to antwerdende umme de sake, dat he den
man to des badels hus getrecket hefft, van r. weghen.

Kap. 43.

Jacob ys eyn cleger geworden to Cordes nagelaten erue unde
gude hyr umme, dat he ene vorsettet hefft vor III° marck. Hyr
antwerdet tho Cordes eelike wyff unde secht offte de III° marck
unde secht, dat de sulue cleger eére vorbadet hadde vor recht, dar
se doch do neyn to seden, unde scheidede dar meth rechte van, dat
se meth rechte nabringen mach unde vorantwerdet unde anders
nicht men alse ere medegyfft, de ere ere vader medegaff. Hyr
up etc. Ys Jacob ein cleger worden tho Cordes nagelaten erue
unde gude dar umme, dat he em vorsetteth hefft vor III® marck,
de he hefft moten van des laueres weghen betalen, szo mach he
syn recht to deme gude vorvolgen neger unde er, wen dat nu
Cordes nagelate wedewe ene darane hinderen mach, offt de mede-
gyfft varende haue ys gewesen, de ere ere vader medegeuen hefft,
unde sick syn wiff dar mede genereth unde geuodet hefft, van

rechtes wegen.
Kap. 44.

Wo starck dat eyn man syne hulperede unde syne bort bewisen
moge; hyr up etc.: Dat eyn man syne hulperede van rechtes wegen
bewisen moge met synes eyns hant, des gelick mach he ock syne
bort bewisen, van rechtes wegen etc.

Kap. 46—47 = M. Fr. 1. 1. 19, 1. 4, 7, TL. 9,

Kap. 48.

Wy synt gevrageth umme recht na dyssen worden: offt eyn
radt, richter unde schepen met borghere witschop unde wille der
werke unde meynheit, weme angrepen umme oueruaringe! unde
gewalt wille, wil de in gehegeden dinge in rechter dinckstadt an
deme richtere unde an de schepen geschen were umme andere sake
wille, offt nu yenige oueruaringe ane geschege also, dat myt em
also nicht gevaren were unde dem rade, richter unde schepen, kop-
mannen, werke unde der gantzen meynheit doch duchte, dat se
recht dar anne deden, ock anders nicht en wusten, wen dat se
recht deden, wo men dat van rechte boten scole, sintdemmal dat
de radt, richter unde schepen, kopmanne unde werke unde meyn-
heit dar an unde ouer weren, offt se dat meth ener bote vorboten
mogen, edder effte en jewelick by sick dat vorboten scole, edder
wes dar recht umme szy. Hyr up etc. Leth de radt edder de richter
unde schepen myt borgere witscop unde willen der werke unde meyn-
heit weme angripen umme oueruaringe unde gewalt wille, de in den
gehegeden unde in rechter dinckstad an den richter unde an den
schepen gescheen were, edder umme andere sake wille, unde geschege
myt em ene baringe, de nicht recht were, wol dat deme rade, richter
unde schepen, kopmann, werke unde meynheit diichte, dat se dar
recht anne deden unde ock anders nicht en wiisten, worde denne
jennich radtman, richter edder schepen dar umme beclaget vor
gerichte unde worde in deme rechte erkant, dat yd meth gewalt
unde nicht met rechte nicht entreden, so musten he de gewalt unde
unrecht, des he bekende, edder myt rechte ouerwunnen woérde, deme
clegere vorboten myt syner rechten bote, na syner borth, unde deme
richter syn gewedde geuen, unde gantze meynheyt en derff dar to
nicht antwerden, van rechtes weghen.

Kap. 49.

Offt ener schulde enen radtman edder mer edder den gantzen
radt, unde dede dat nicht up dem radhusze, sunder in anderen
huseren edder up der straten, unde worde he dar umme beschuldiget,
he hefft eynen ewelicken bote also vake? alse he de dat gedan hefft,
unde dem richtere so mennich ghewedde, dyt schriuen se van

Magdeb. vor recht.
Kap. 50,

Eyn man ys gestoruen unde hefft nagelaten IT sons unde eyn
wyff, dat wyfl nam eynen anderen man, do gaff se em up ere makinge,

1 Anfall. 2 oft.
2*

dar na so starffl de vrowe, des quemen der vrowen kindere unde
beclageden den man in Borgeschen rechte umme schulde, des sede
wy, dat se dat nicht don miichten, wat dar ere bote umme szy.
Hyr up etc. De kindere, de den man beschuldiget hebben in enen
anderen rechte, de hebben em unrecht gedan, unde werden sze dar
umme beschuldiget vor gherichte, so scolen se dem manne bote
geuen, unde dem richtere syn gewedde, de bote ys XXX sch., dat
wedde achte sch., offte de kyndere des bekennen, vorsaken se des
ouer, so mogen sy des unschuldich werden, also recht ys.

Kap. 51.

Scholde ener eynen man vor enem hegeden banck, dat ys, dar
eyn vrede gewracht were, dare umme derff he neen noth liden, wen
de cleger syne bote unde dem richter syn gewedde, unde brecket
nicht an den schepen synt der tydh, dath ys erer ner keynt angeyt
up der bank, van rechtes weghen.

Kap. 52—57 = M. Fr. L. 1. 14, 1. 5. 2}, L. 5. 8% 1. 1. 15,
I. 1. 20, I. 1. 18.

Kap. 58.

Eyn schepe beclagede Hanse umme eyne wanthkyste also gudt
alse eyne marck suluers; done antwerde Hans, ick hebbe my met
em berichtet umme allerleye stiicken, also dath van em nich en (?)
unde quam dach dat so verne, dat he den schepen scholde en eeth
don, don bedachte he sick unde sprack, hebbet de kyste hen unde
blyuet eyn vram man mede, dat wort nam de schepe vor unnod
unde antwerde ut der bancke, ick byn en bedderue man unde wil
eyn blyuen; ghy hebben ouergedan an myns sones kynt alse eyn
vorheyt schalck3, dar na wort dat gutliken untrichtet, dar na hefft
em de vaghet togespraken van unsz heren wegen, unde sprak, unse
here hadde den schepen voruestet vor deme dome to Magd.; offt
de vestinge vortganck hebben scole, dat en dat schedeliken moge
syn edder der stadt, de em geheget hebben unde wat he dar ane
gebraken hefft. Hyr up etc. Met dyssen vorschreuen worden hefft
de schepe nicht vorboret wen ghewedde unde bote, nademmal dat
he sick berichtet hefft met dem he de wor tosprak, dat em genoget,
szo ys he der bote losz, sunder de richter hefft syn gewedde daran,
offte he dat vorderen wil, alse recht ys, unde ys de schepe umme

! 5. Kap. 448.

* 5. Kap. 420.

8 Schandbube, vgl. Mittelniederdeutsch. Worterb. von Schiller und Liibben,
Bd. 5, 8. 867 s. v. vorhien.

de wort vorvestet vor deme dome tho Magdeb., dar ys em unrecht
ane gheschen, wente men mach umme sodane wort numende vor-
vesten, dat ock de stad den schepen hefft geheget edder noch heget
up recht, dar an hefft he nicht mysdan unde brecket van rechte
ock dar nicht anne.

Kap. 59.

Vortmer: Hans van der Wide, alse em syn erste eelike hus-
vrowe affgestoruen was, makede he synen kinderen vor modere erue
III™ marck vinbr unde VIII® marck suluers, darna in der estifftinghe
tuschen den suluen Hansze van der Wide unde syner anderen eliken
vrowen Margareten ys gededinget, dat syne kinder vor moder erue
unde rade scolen hebben dat vorbenomede gudt unde syner kinder
grotemoder uth synen gude hebben scolde VIII® marck, de he er
schuldich were, unde weret denne dath he er vorstorue, den Mar-
gareta, szo scolde se de helffte der ouerghen nagelaten gudere
hebben, unde de kindere de andere helffte, alse denne nu Hans van
der Wyde storuen ys, szo eschet de vrowe Margareta sodane gudere
alse in der estifftinge thogesecht synt unde bescheiden, men der
kinder vormunder synt daryegen unde seggen, dat Hans van der
Wide guder so groth unde szo vele nicht synt geweset, wen men
der kindere moder erue unde der kinder grotemoder erue VIII¢ marck
dar vor uthnemen, dat Margareten dat ichtes wes dar ane behérde
unde kamen mochte, de vrowe secht daryegen, dat ere man guder
dechtnysse in den suluen yaren, alse he vorstarff, syn gudt by synen
eede vorschatede up VI dusent marck, alse syn' schultbock met
syner eygen hanth geschreuen wol utwhiset, unde wil dat ock den
kemereren wol bewisen, ock ys in deme uthsprake der dedinge
gesecht van Hans van der Widen vrunde, dat he en grot begudet
man were, unde dat syne were wol so gudt alsze VIII dusent marck,
unde sick de vormundere der guderen al underwunden hebben wol
X weken sunder vrowen unde vrunde wille, der sze dar nicht to
getogen edder geeschet hebben unde hebben schrifft unde bewisinge
dar up genamen, welke gudere sze dare gefunden hebben; szo hapet
de vrowe, nachdemmale eres mannes gudere so grot sint gheweset,
alse dat schot uthwiset, er scole behoren de helffte der ouerghen
guderen, de he bauen der kinder ghuder unde de grotmoder schult
vorschotet hefft. Nu seggen de vormunder daryegen, dat se so
vele gudere nicht gefunden, alse de vrowe meynth, dat he vorschatet
hefft, alse de vormunder met eren eeden bewisen willen; daryegen
secht de vrowe, nachdemmale de vormundere der guder sunder
schrift unde unbewisliken sick underwunden hebben unde hebhen

nicht darto geeschet de vrowe edder ere vrunde, de guder mede to
beszende unde tho wetende, unde der guder so vele nicht en funden,
na der vormundere seggende, alse he vorschatet hefft, szo hapet se
to rechte, de vormunder scolen de guder so gudt van sick ant-
werden, alsze he se vorschatet hefft, dar se sick sunder der vrowen
unde erer vrunde willen ingesettet hebben, unde mogen sick des
met eren eeden nicht weren, bydde jw ersamen wysheyt my to
belerende unde tho underwisende, offt de vrowe ycht moge eren
bruthschat tho vorne uth den guderen boren, ock also neyne schult
in der estifftinge vorder benomet ys, wen VIII® marck, offt de vrowe
vorder yennighe schult betalen derff van erem begestegeden unde
bescheiden gude, unde offt sick de vormunder des ock myt eren
eeden mogen weren, nachdemmale alse de gudere nicht in schrifft
genamen hebben unde sunder bewisinge entfangen hebben. Hyr
up etc.: Hebben sick Hans van der Widen zeliger kinder vor-
munder alle syner gudere, de he hinder sick gelaten hefft, na
synen dode underwunden unde yngenamen, szo synt de suluen vor-
munder Margareten na syner nagelaten wedewen van sulken guderen
plichtich redelick bescheyt unde rekenscop to donde, wes sze em
nicht tostan noch gelouen wil, des mothen se togen meth eren
eyden up den hilgen, alse recht ys, erholden, unde dat Hans van der
Wide syner guder up VI dusent marck vorschatet hefft, dat mach
den vormunderen dar to nicht schedelick syn, unde denne sulkes
geschen ys, szo moth men denne in dath erste der kinder grote-
moder de VIII® marck, de er Hans van der Widen schuldich was,
unde den kinderen ere makinge gheuen unde volgen laten unde
witlike schult gelden, unde vorth dat ouergenach inholdinghe der
dedinge, szo dat in der estyfftinge bespraken ys, keren unde wenden,
ouer Margareten, Hans van der Widen nagelaten wedewe, mach
eren brutschat uth den guderen nicht wedder eschen noch nemen
nach Magd. rechte, van r. wegen.

Kap. 60.

Offt lude van buthen to quemen in eyn stadt umme angestoruen
erue to vorderende unde to barende, ock plichtich sint ere burmael
tho winnende in der suluen stad. Hyr up etc.: Kame lude, vrowen
edder manne, in ere stadt umme erue wille, dath en yn der stadt
angestoruen ys, unde then sick to deme erue, alse recht ys, de
moten der stadt burmal wynnen unde darvor geuen, wat eyn
gesethe unde wanheyt ys van der stadt wegen, dat men vor dat
burmael to wynnende plicht to geuende, unde der stad rechticheyt

to holdende, szo mogen se dat gudt, wes des ys, an standen eygen
unde an liggender grundt met eruen geloue wol vorkopen unde met
enander ut der stad bringen, unde dar hefft de richter neyn del
" an, van rechtes wegen.

Kap. 61.

Vortmer vrage gy, offt eyn man dede ene mordt edder
kampuerdighe wunden edder wat he dede, dar men ene umme vor-
vestede unde he sick met deme sakeweldigen unde deme richter
berichtet, unde uth der vestinge sick toge, unde dar na wil bruken der
burscop unde syn ambacht, dat he to vorne to ouende plack, offt
he dat don moge sunder rades vulbort, edder wat recht sy. Hyr
up etc.: Berichtet sick eyn vorvestet man met den cleygere unde
richter umme mordt, kampuerdigen wunden edder des gelick, unde
thut sick uth der vestinge alse recht ys, de beholt sine burscop
unde mach ouen syn ambacht, dat he to vorne plach to ouende,

van rechtes weghen.
Kap.62—66 =M. Fr. ITL. 7. 1, I1. 7. 11123'11121811101

Kap. 67.

Eyn ordel: nademmale dat nu sulke dancken unde willen nene
dancken werke (?) volghen, sint dat gy gewalt unde ungerichte
mede began hebben, szo sint gy umme de clage unde tosprake
willen-nenes antwerdes edder wandel plichtich unde Grambo mach
jw vorrechtnisse? nicht toleggen® edder meynedich wynnen, unde
alse he jw in dessen worden twen tospraken vorrechtnissen unde
meynede togelecht hefft, dar male hefft he jw twiegh mishandelt,
unde scal jw vor jewelike mishandelinge XXX sch. penninge geuen
to bote, unde wo vake* dat he meynedich beschulden edder vor-
rechtnisse togelecht hefft, dar moge gy ene umme beschuldigen, wo
vaken he jw des bekenneth, also mennige bote moth he geuen, wes
he ouer vorsaket, des mach he unschuldich werden up den hilgen,
alse recht ys, van r. wegen. ‘

Kap. 68.

Eyn man hefft gelt unde gudt besettet, unde hefft dar drye to
geclaget, done quemen ander twe armenden (?) man, wisede an dat
gudt unde spreken, unse vrunth hefft vorkofft an erue unde hefft
unsz dat gelt dar aff laten lauen unde vorborgen, dat uns wolgenoget,

1 Vergl. Wass. Rq. S. 122. Dist. 19.
? Verriitherei.

3 vorwerfen.

4 oft.

unde hefft unsz dat gegeuen slicht van der hant, unde wy weten
anders nicht, wen dat ys unse sy; don sprack ock eyn van den
twen, dat he synen vrunde hadde acker affgekofft, unde hefft em
gelt dar aff gelauet to betalende tho Bretzen in der stad, unde nicht
to Jiiterbuck, des vraget de cleger daryegen, sint der tydt, dat he
dat gelt besettet hefft, unde dat noch in deme richte unde in den
weren ys, offt em de clage nicht moge to hulpe kamen. Hyr
up etc. Weret dat de man dar to den hilgen, under deme dat
gudt besettet ys, dar he den twen luden dat gelt gelauet hefft,
sunder argelisth er dat besettet was unde wort, szo kamen deme
cleger de clagen nicht to hulpe, unde in der suluen wise scal de
man ock don, de den acker gekofft hefft, dat he dat gelt to der
Bretzen betalen scal, doth he den eyth, szo mach men em dat gelt
tho Jueterbuck nicht aneclagen, hedde ouer de schuldener des
erues nicht vorleghen noch vorlaten na rechte, szo mochte de cleger
syner schulde sick dar an vorhalen, van rechtes wegen.

Kap. 69.

Beclaget eyn den anderen, dat he besittet synes vrundes erue,
unde de secht, dat sy szo nicht, dat moth de cleger bewisen met
erffseten luden sulff souende, edder myt richter unde met schepen,
de in deme rechte sitten, unde dar dat gudt menlicht isset leen,
vor synen leenheren, dat schriuen de van Magd. vor recht.

Kap. 170.

Van clagen die dar schen vor richter unde vor schepen, de to
der banck nicht geswaren hebben, unde math enen ene hegede
bhanck betughen unde ys he nicht gekamen to der antwerde, so
hefft he sick vorsumet, unde kan dat gelt nicht wedder weruen
noch bededingen, is en sy, dat em echte noth gehindert hebbe, de
he bewisen mochte alse recht ys, weren ouer in deme gerichte
nene swaren schepen unde hadden dar gebedene schepen ordel
geuunden, to der banck nicht geswaren hadden, szo sint der schepen
ordel machtlosz unde man scal en gunnen, dat he syn gelt vor-
antwerden moge, van rechtes wegen.

Kap. 71.

Offtt eyn man beclaget worde vor deme rade unde ene vor
beclaget hadde vor der herscop, unde hedde ene nicht vorgebaden
to der antwerde, wat hyr recht umme sy. Hyr up etc.: Hefft eyn
man beclaget vor deme rade, er vor deme hogesten richter, unde
ene myt undaet besecht, unde richtes ouer em gebaden, dat he

sick vorantwerden moge, szo hefft de schuldene clagen unde de
richter erkennen met den schepen, offt em recht edder unrecht
geschen ys, unde ouer den, de em besecht hefft, offt de nicht
gerichtes ouer jw vormodet!, szo heyteth dat neme clage, sunder
dat ys ene vorergeringe synes guden rechtes, dar umme so mach
he den, de em dat gedan hefft, vor gerichte beclagen, unde syn
recht vorderen met rechte, van r. wegen.

Kap. 72.

Vortmer: vor uns ys gheweset Hans Bockes wedewe, benomelick
Mette, unde hefft unsz angerichtet, wo se an unsen richter hebben
sunnen? eyne clage to eynem gaste, unde hefft de clage an etliker
unser medekumpen vorwetet unde ys van deme richter gewiset unde
bescheiden in dat negesthe dinck ere clage to vorderende, unde
dat hefft se also geholden unde hefft ere clage unde ere recht to
dem negesten dinge vor unsz gevordert, unde wy hebben er gefunden
unde deylt, dat se den gast dar to vorbaden scal, dar se dat richtes
upgenamen hefft, unde den gast vorbadet etc. Dar yegen ys ge-
weset Michel Gyse unde secht, wo syn eelike wiff vor deme richter
geweset ys met synen gehete unde gantzen willen unde volborde,
unde hefft ock ene besittinge beden, er de Bokesche ere clagen
gesunnen hefft, unde hefft ock vort ene claghe an den richter ge-
sunnen, unde ys van deme richtere bescheidet unde wiset ere recht
to vorderende des negesten dages darna to enem gastrechte, szo
ys syn eelike wift gewesen vor richter unde schepen, alse den gast
dar to in syner yegenwerdicheit vorbaden hadde laten, unde hefft
de erste clage gedan dar vor gerichte XIV dage, er de Bokesche
ere clage dede, unde hefft vort dem richtere unde den schepen
gevraget, offte se ock nummende wiisten, de vor er de erste clage
vorsumen edder gedan hadden, dar up er de richter unde schepen
seden, dat se nemande wusten, des er noch de schepen so bekennen,
unde se hapet to gade unde to rechte, nademmale de richter se
tho enem gastrecht des negesten dages darna gewiseth hefft unde
se recht so gevordert hefft, szo er richter unde schepen wol
bekennen, unde de Bokesche dat so nicht gevorderet hefft, szo
scholen der Gyseschen clagen vorgan unde wesen unde begerth
rechtes. Hyr up etc. Synthdememale, dat de Bockesche unde
Claues (tysesche beyder szyt recht an jwen richtere gesumen unde

! begehrt.
% sinnen, begehren.

gemodet! hebben, szo dat ere vrage in disser vrage beruret unde
gedrucket ys, weme denne de sulue jwe richter in dat erste alse
recht ys gehulpen, unde syn wedderdel edder syn gudt to rechte
bestediget hefft, des he em bekennich, des clage scal dorch recht
vorgan, ys denne de richter der Bokeschen der erste bestellinge
bekennich, szo mach sodane clage, de Gysesche in deme gastrecht
gedan hefft, er an ereme rechten nicht hinderliken syn, van r. wegen.

Kap. 78.

Eyner, de het Peter, hefft ersten geclaget to ener vrowen, unde
darna in den suluen dingen clagede Claues to der suluen vrowen,
unde Peter dede to er IIT clagen unde dre upbedingen, alse recht
ys, unde Claues dede II claghen unde de vrowe quam to der anderen
clage unde bekande Clauese, szo wort em vort gedeylet, dat em
scolde pande behelpen unde dat de richter, darna dede he III up-
bedingen, unde vorderde syn recht er wen Peter. Nu meynth Peter,
alse he ITI clagen gedan hefft, unde der richter em pande behulpen
hefft, unde hefft III upbedingen gedan, unde vorsumet van dinge
to dinghe, he scole vor Clauese syn in deme rechte. Hyr up etc.:
Hefft Claues III clagen gedan unde de vrowe em bekant hefft unde
vort dar upgedeylt van den schepen, dat men em scholde pandes
behelpen, unde hefft Claues dat so uthgepandet sunder Peters rechte
weddersprake, szo ys Claues in deme rechte vor em.

Kap. 74.

Eyn man claget uppe eynen anderen man, de em hindert unde
in valdeyth? an synem gude, dat he em vorvolget hadde to Detmers
gude unde syner wedewen alse recht ys, unde tuth sick des an der
schepen kantnisse etc. De antwerder secht, dat he ock vor den
richter ginck unde dede ene clage van syner moder wegen, unde
de richter bescheidede em in dat negesthe dinck, unde hefft dat to
der suluen tyd vorwetet, unde ys darna gekamen in dat negeste
dinck und hefft syn recht gevordert meth dren clagen unde met
den dren upbedingen, unde ys gewaldiget unde gewiset in dat gudt
alse recht ys; alse de cleger ock secht, dat he em hinder unde
inval® hebbe gedain, dar secht he neen to, he secht, he sy de
erste geweset, unde hapet he hefft anders nicht denn recht gedan.
Hyr antwerdet de cleger unde secht, dat he ock in dem suluen
dage syne clage dede, unde forderde syn recht unde dede dre

! begehrt.
? vulgeyth, behindert.

upbedingen, unde der vrowen wort XIV dage dach gegeuen to
bereiden?, edder men scolde em pandes behelpen, szo de betalinge
nicht en schach, szo hefft em de richter pandes beholpen, de pande
ock met dren upbedingen gevordert heffth, is de cleger ock van
gerichtes haluen gedelt, dat em Dethmers wedewe syne bekande
schult bynnen XIV dagem bereyden scolde, edder men scolde em
pandes behelpen, unde denne dem cleger umme syne bekande schult
pandes behulpen, dat he met dren upbedingen gevordert unde vorthan
Dethmers gudt unde syner wedewen IIII weken er, wen de ant-
werder alse recht gewaldiget unde wiset ys, ane des antwerders
unde syner moder rechte weddersprake, szo ne mach em de ant-
werder an synem voruolgeden gude neynen hinder noch inval don,
wen ouer an deme gude wes beteringe bauen des clegers ervor-
deringe, dat muth de cleger deme antwerdere thostaden unde ene
daran treden unde kamen laten, na Magd. recht, van rechtes weghen.

Kap. 75.

Eyn hefft angespraken sodane gudere alse em mede gelauet
synt in der eestyfftinge met synen eeliken wiue Katherinen, alse
wol bewisen kan meth den de de fruntscop gededinget hebben, eme
mede gelauet stande eyghen unde liggende grunde, nu ys gekamen
de radt unde hebben de gudere voruolget in synem affwesende,
unde hebben darup dre clagen gedan, unde hebben de vrowe darto
vorbadet, unde se ys nicht vorkamen, unde hefft de gudere ent-
setteth, unde de man quam in de stadt, er de drudde clage schach,
unde hefft de gudere ock nicht untsetteth; nu secht de man, he sy
darto nicht vorbadet, unde de hebbe des nicht geweten, szo secht
doch de rad, se hebben em de gudere stande eyghen unde liggende
grunde ne vorlaten alse recht ys etec. Hyr up etc. Syntdemmale
dat de radt sulke stande eygen unde liggende grunde met dren
clagen unde met dren upbedingen, er Katherina des mans elike
husvrowe deme suluen erem eliken manne de gudere upgereyket
unde vorlaten hefft, beclaget, unde de ane de genannten vrowen, so
se darto alse recht ys vorbadet was, unde eres eliken vormunders,
dem de clagen witlick weren, rechte weddersprake voruolget hebben,
szo synt se by eren clagen unde er vorderinge neger unde met
beteren rechte to bliuende, wen de man met synen yeghenreden,
de he nu daryegen unde wedder upgebracht hefft, se darane hin-
deren unde anewesen moghe.

1 bezahlen.

Kap. 76.

Werden erer twe edder mer lude up evnen genanten dach vor
eyn heget dinck bescheiden to kamende umme eyn angeualle edder
ander saken, kummet erer eyn up eynen beschevden dach unde
volget syner clage van dinge to dinge alse recht vs, unde de ander
kummet nicht, szo hefft de genne, de dar gekamen ys, szyn recht
voruolget unde irstanden unde de ander kan meth nenmer bothe
edder gewedde an syner vorderinge wedderkamen, nademmale dat
he sick an synem rechte vorsumet hefft unde vorswegen, unde ock
ordel dar ouer gevellet gehalet synt, unde in enem hegeden dinge
geluethibarth, ane nemandes weddersprake, de scolen eren ganck
hebben, van r. wegen.

Kap. 71.

Unser borger hefft den anderen angeclaget, wo he bynnen
dedingen hefft to unvrunde maken synen vrundt unde synes wiues
moder, alse he nicht wolde umme I punth, des ys de andere ge- "
kamen unde hefft affgespraken de XX punth unde bekenneth, dat
he ys beden to dedingende, dar ys he to gegan gelick enen anderen
bederuen manne, unde hefft he ennighen broke daran gedan, dat wil
he vorbuten myt eyner penninck bote, alse he to rechte schal,
daryegen hefft genne vraget, wer de bote scal XX lubesche sch.,
edder offte se scole myn syn, wes dar recht umme sy etc. Hyr
up etc.: Dat de antwerder in den dedingen ys geweset, like anderen
luden, daran hefft he nicht gebraken, wil ouer de cleger den man
schuldigen vor gerichte, dat he ene mishandelt hebbe, so scal he
em de mishandelinge benomen, denne moth em noch rechte ant-
werde bekennen edder vorsaken; bekennet he denne der mishandelinge,
80 scal he dath vorboten mit ener penninck bote, dat sint XXX sch.,
vorsaket he ouer der mishandelinge, so mach he des unschuldich
werden, alse recht ys, van rechtes weghen.

Kap. 18 = M. Fr. L. 7. 8.

Kap. 79.!
Vortmer: wor kindere uthberaden werden by eres vater lyue
unde affgegudet synt, de mogen nicht deilen met den unberaden
kinderen, dat gehalt to Magdeborch vor recht.

Kap. 80.
Vortmer: Roleff ys mechtich gemaket, unde spreckt tho Albrecht
unde synem eeliken wiue umme eyne erffschichtinge unde deilinge

! Vergl. Wass. Rq. I. 3.

des gudes, dat sze tosamende hebben van Hans van Affen, deme
god gnade, unde em nu dat gudt tosamende horet, unde se dat
gudt yo deylen willen unde scolen van eynander. Szo hapet Roleft
na eyner liken deylinge, so scole Albrecht unde syn wyff mit Roleffe
gan, sytten, unde scolen dat gudt like werdighen unde deilen van
enander, unde wen se dat so like hebben gewerdiget unde gedeylet,
so scolen se erer twyer kauelen! werpen an dat gudt, vor eynes
ysliken kauele deme vellet, so dat scole hebben vor syn deyl. Hyr
tho antwerdet Anna, de nu Albrechts wiff ys, unde se secht, dat
olde Hans van Affen, den god gnade, de was ere elike getruwede
man unde hadde se begifftiget by volmacht synes lyues in eynem
gehegeden dinge met der helffte alle synes gudes, unde darna starff
de sulue Hans van Affen, don starff de andere helffte synes gudes
an synen broder Henrick van Affen unde an Eyen, de syn suster
was, unde darna quam Albrecht, unde name de sulue frowe Annen,
de Hans van Affen wedewe was, tho der ee tho syner eliken hus-
frowen, unde Albrecht vanth de sulue vrowe Annen sittende in den
sameden guderen, alse he dar Hans van Affen gelaten hadde, in
standen eyghen unde liggenden grunden, unde also heelt Anne unde
Albrecht, de nu ere man ys, de hebben dat samende gudt vort to
samende myt Hinrick van Affen unde met syner suster Eyen un-
getweit unde ungedeylt, unde Anne unde Albrecht, de nu ere man
ys, de hebben das samede gud in were hath sodder Hans van Affens
dode beth to disser tydt by viff yaren, unde Anne unde Albrecht
de hebben de renthe upgebareth? van dem samenden gude, unde
se hebben dat samende gudt darvan vorbeterth unde vorschatet,
unde dat ys geschen myt Hinrick van Affen unde myt syner suster
Eyen wille, unde wes en van der renthe tolopeth, darvan hebben
se Hinrick van Affen unde syner suster rekenscop affgedan, unde
en dar affgegeuen ere andeil, wes en darvan behoren muchte, unde
de Eye vorbenomet unde Hans van Affen suster, was gestoruen was,
unde ere deil des samenden erffgudes is gestoruen up ere twe
dochter, alse up Annen Cordt Cremers wiff, Kerstine Roleves wiff,
unde nu en wil Hinrick van Affen unde syne dochter, alse Annen
Cord Cremers wiff unde Kerstine Rolaves wiff dat samende gudt
nicht lenck myt Annen unde myt Albrecht, de ere man ys, be-
holden edder hebben, alse se dat alsus lange ghat hebben, unde se
willen dat samende erffgudt nu entwyen unde deylen, unde also

1 Antheil.

hapet Anne Albrecht van Borcken wiff to rechte, nademmale
Hinrick van Affen unde syn suster Eye, unde vort ere twe dochter
Anne Cord Cremers wiff unde Kerstine Rolaves wiff de oldesten
synt, unde nademmale se dat gudt nu twyen unde deilen willen,
unde se dat nicht lenger also holden hebben, szo scolen de oldesten
dat erffgudt setien unde entweydeylen unde de jungesten scolen
kesen, edder wat recht sy. Hyr antwerdet Roleff to unde byddet
umme recht, sint der tydt, dat Anne, de Hans van Affen wiff was,
unde he se begauede myth der helffte synes gudtes, unde beeruede
synen rechten eruen met der anderen helffte synes gudes, de Rolave
hebben mechtich gemaket disser yegenwerdigen saken, szo hapet
Roleff na rechtes, dat Anne vorbenomet dat gudt scole werdigen
unde setten sint der tydt, dat se den eruen erffschichtinge plege ys,
unde hapet, de eruen scolen kesen, unde se de olde besittinge hefft
gehat, des gudes unde ock de werde des gudes lengest geweten
hefft des hapet Roleff na rechten, Anne scole dat gudt werdigen
unde setten, entwey setten, unde de eruen scolen kesen, edder wat
recht sy. Hyr up etc. Alse dat recht utwiset, dat in erffdeilinge
de oldesten setten unde de jiingesten kesen, dat ys na des mynschen
yaren unde oldere unde nicht van deme oldere edder junckheit der
besittinge edder were edder lenger bewetinge der werde des gudes,
hyr so mach de erfidelinge de vrowe Anne unde Albrecht van
Borke, er wer like here utgesettet hebben, beth bestan, wen de
Roleff utgesettet hefft, van rechtes weghen.

Kap. 81—85 = M. Fr. I1.5.1,1.2.9,1. 2. 1, III. 1. 1, L. 17. 1.

Kap. 86.

Offte eyn man umme dotslach beschuldiget worde, dar he men
thospreckt, wo he des van rechte entgan scole. Hyr up etc. Na-
demmale, dat er umme den dothslach, dar em de richter umme
beschuldiget, neen secht, szo moth he des unschuldich werden sulff
sauende wolgeholdener lude to den hilgen, nademmal, dat dat liff-
liken moth ordelen vor dat gehegede dinck gekamen ys, unde yegen-
werdicheyt leget an des doden stede, van rechtes wegen.

Kap. 87.

Vortmer: eyn man hadde enen mededen knecht, de vore met
synen wagene unde met synen perden, unde trede eynen mynschen
to dode, de knecht quam wech; nu spreken des doden mannes
vrunth met rechte to deme manne, des de perde unde wagen
horen, unde vragen umme recht, synt der tyd, dat ere frunth ge-
mordeth myt synen perde unde wagen, offt he de morth icht vor-

boten scole edder wat dar recht umme sy; dar antwerdet der ander
alsus to den perden unde wagen weren, sunder he steyt deme knechte
nenes mordes by, edder dar mede to donde, unde vraget umme
recht, synt der tydt, dat dat unuornunfftige deere synt unde dar
sulue nicht by was, unde syneme knecht des mordes nicht ensteyt,
alse he dat waren wil, alse he van rechte scal, offt he edder syne
perde yennige noth dar umme lyden scolen, edder wat eyn Magd.
recht dar umme scole syn. Hyr up etc.: Dat de man, de des be-
kennet, dat de perde unde wagen syne weren, dar de morth mede
geschen ys, de scal de morth vorbothen des doden minschen negesten
szwertmoge met weregelde, dat sint XVIII punth, offt he de perde
na der schicht in eyne were namen hefft, hefft he ouer de perde
na der schicht in syne were nicht wedder namen, unde wil he der
nicht wedder nemen, so mach des dodes negeste swertmoge de er-
clagen unde ervorderen umme dath weregelth, van rechtes wegen.

Kap. 88.

Eyn man sloch enen papen doth, unde vorbottede morth der
geysteliken acht?, er he beclaget unde beruchtiget wort vor werlikem
richte, unde ock, offt he de morth vorboten scole den werliken ge-
richte, des bydde wy eyn recht. Hyr up etc.: Sleyt ener enen
papen doth, unde vorbotede de morth der geystliken acht, er he
beclaget unde beruchtiget werdt vor werliken gerichte, szo derf he
de morth anderwerff deme werliken rechte nicht vorboten. Jsset
dat he bewisinge hefft van der geistliken acht, jodoch so hefft de
werlike richter syn gewedde daran, unde dat wapen, dar de ‘morth
mede geschen, vor dat ungerichte, dat in syme gerichte geschen ys,
wil de richter dat up em ervorderen, van r. wegen.

Kap. 89.%

Sy hebben uns geschreuen, dat eyn gast quam vor jw, unde
clagede up eynen gast, dat he em hadde affgemordet synen vader,
unde dede syn riichte dartho, wolde he darwedder spreken, he
wolde em des ouerwynnen met VII schepen unde met enen lehn
beluden (sic) richter, dar he voruestet ys, dar hefft de gast to ge-
antwerdet meth synen tuge, unde em ys funden vor recht, dat he
sick weren scal sulff drudde, wente he stunth ungeuangen unde
ungebunden vrieh gelike eynen anderen manne, des hefft he -eyn
eedt geswaren unde syne volgere synt vellafftich geworden an den

1 Gericht.
# Vergl. M. Fr. 1. 16. 2.

eeden, unde dar umme hebben se geweddet, unde der volger vor-
sprake hefft en neyne halinge dinget; nu hefft de cleger vragen
laten umme recht, offt he im de halinge al hefft, edder he noch II
hebben scole, des hebbe gy unsz gebeden umme eyn recht dar up
to vindende. Hyr up etc.: De tuge, de deme gaste geuunden synt
vor gerichte vor eyn recht, syn em de velhafftich worden, dar en
mach he sick nicht vorhalen, van r. wegen.

Kap. 90.

Vortmer: Claues claget up Jacobe, dat he em hefft affgemordet
synen frunth, alse he en wolde umme neyn gudt men umme den
broke, de he dar an gedan hefft, unde hefft ene geuangen unde ge-
bunden bracht in des baden hus unde vor in gerichte, unde ys so
arm unde elende, dat he nemandes hefft, de em helpet to synen
rechte unde hapet, syntdememale, dat he so elende ys, he moge
meth synen elenden tugen synen rechten morder wynnen meth so
vele eeden, alse offte he volgere hadde; Jacob secht sick unschuldich
des mordes unde hebbe des mordes nicht gedan, dar he umme
uangen unde gebunden ys. Hyr up etc.: Nademmale Jacob sick des
mordes unschuldich secht unde ne gedan hefft, szo ys he des neger
to untgande unde unschuldich to werdende, wen Claues up em to
bringende. , ’

Kap. 91. 92 = M. Fr. II. 8. 3, II. 2. 11.

Kap. 93.

Offt eyne vrowe myth eren kinderen na doder hant umme schult
wille, de ere man schuldich were gebleuen, angespraken worde, unde
dar neen to seden, wes dar recht umme sy. Hyr up etc.: Nademmale,
dat de vrowe unde ere kindere to der schult neen seggen, dat
en darvan nicht witliken ys, unde van deme kemerere der stadt
clegeren dar umme in ere tughe edder bewisinge eschen na doder
hant, so mothen se dat sulff souende bewisen, edder moten der
vrowen unde eren kinderen er dat to erer unschult laten kamen,
also dat sze sick des myth eren eeden unthleddigen mogen, dat en
van der schult nicht witlick ys, unde de kindere mogen met den
schrifften, de se hebben in erer stadt register laten schriuen, en dat
nicht ouertughen, van rechtes weghen.

Kap. 94 = M. Fr. IIT. 2. 1.

Kap. 95.
Vortmer: Hans Schulte claget an syne kyste unde sodane gudt,
alse darinne was, unde byddet rechtes; hyr antwerdet Otto, unde

secht, dat gudt dat Hinrick anspreckt, dat hefft he in syner hebbenden
were, unde ys gades unde syne, unde alle der tosprake, de Hinrick
dartho deyth, der ys he unschuldich alse recht ys, unde hapet he
sy des met synen rechten neger to beholdende, wen em nemanth
meth rechte ane to vorderende. Hyr up etc.: Otto scal benomen
unde bekennen vor gerichte, wo de kiste unde dat gudt, dat Hinrick
vor syn untuorderen gudt anspreken, in syne were kamen sy; sprecket
he denne, he hebbet dat suluen gemaket edder laten maken, unde
mach dat getugen, alse recht ys, szo blifft he by den kisten unde
by deme gude, dat he in syne were hefft, sprecket he ouer, dat he
yd gekofft hefft, so scal he benomen, van weme unde sweren to den
hilgen etc., dat dat syn rechte were sy, den he benomet hefft,
we denne des gudes unde der kisten were ys, den mach Hinrick dar
bauen vort anspreken unde volgen van weren tho weren wente an
den, de ys gemaketh hefft, wert em ouer gebrock an deme geweren,
so muth he dat gudt unde de kiste met bote unde met wedde laten,
unde Hinrick mach sick darto theen alse recht ys, van rechtes wegen.

Kap. 96.

Unsen fruntliken grusz to vorne. Erszamen besunderen gude
vrundt. So gy unsz van etliker sake wegen jw sulues an eyneme
unde jwes moder amme anderen deyle anlangende geschreuen, uns
recht darup to spreken gebeden hebben etc., spreken -wy schepen
to Magd. up de suluen schrifte vor recht: hefft jwe elike husfrowe
vor XII edder darby in erer krancheyt in jwer yegenwerdicheit
unde ock in bywesen der Mathewes Roleueschen erer moder, met
ereme sone Hans Klinkebile unde closterjuncfrowen Anna genant,
met der se twyer broder kindere geweseth ys, erer selen salicheyt
bedacht unde in etlike gadeshuse gegeuen unde bescheiden, wes er
godt in ere herte gesant hefft, unde hefft se jw ock gebeden, dat
gy enen sulueren kelck wolden laten maken, unde den umme erer
selen salicheit willen to der ere gades geuen, wor des ock noth syn,
worde ock darby gesech, dat gy in erer kisten suluergelth unde
gelt noch dar vunden scolden unde hebbe gy dat ock darna, alse
gy to der kisten gegan weren, also geuunden, ys jw denne darna
to weten worden, dat sick de gnanthe juwes wiues moder mith
ereme sone unde der closterjuncfrowen to der tydt, alse gy to der
wertscop weren, in juwe kameren beslaten unde de jwen, de jw
anlangeden, dar buten gelaten hadden, unde hebbe gy ouer II edder
IIT dage darna, alse jwe elike huszfrowe gestoruen unde begrauen
was, an der suluen kiste geuunden, dat dat sloth affgekilet unde de

reitscop an suluer, golde unde gelth met den cleynodyen daruth
genamen, unde dat sloth meth den suluen negelen wedder angeslagen
was, sint denne juwes vorstoruen wiues moder myt ereme sone unde
ock de closterjuncfrowe an sulker apeninge der kysten unde ock der
entframinge daruth in hantaftiger daet nicht begrepen, unde ock
met rechte nicht vorwunnen, hebben gy deme vaken unde mennich-.
mal gesecht, dat jw des nemant gedan hadde, men jwes wiues
moder unde ere sone unde de juncfrowe, unde hebbe gy des ock
vor gerichte bekant, also gy van jwes wiues moder umme sulker
tucht unde nasaghe beclagen worden, werde gy se denne umme
sulke vorberorede dat unde geschichte anclagen unde beschuldigen
unde deshaluen met tugen anspreken, unde wert se dat met neyn
vorantwerden unde sick des unschuldich seggen, szo ys se des
denne ock alse eyne antwerdesche meth getuge edder ane tuge, wo
se gy anspreken werden, neger unde meth beteren rechte to ent-
gande unde unschuldich to werden, denn gy se des ouerkamen
moghen, auer bauen souer manne tuch geyt nicht hoger tughnisse,
unde se muste sick in erer unschult entleddigen, dat se der kisten nicht
geapenth, dat sloth nicht affgekilet, unde de reytscop unde clenodia
daruth nicht genamen hebbe, unde dat se darmede by, an unde
ouer nicht geweset, ock rades unde dades unde medewetendes gantz
unschuldich sy, unde wen se sick des nach rechte also entleddiget
unde unschuldich gemaket hefft, szo ys se jw denne van sulker jwer
schuldinge wegen nichtes plichtich, sunderen alse gy der beruchtinge
bekentlick synth, dat gy se darmede betegen hebben, so miiste gy
er denne ock sulke honlike lastererede unde nothsaghe met erer
rechten ghesetteden bote so mennichwerff! alse gy er dat in vor-
wandelden tiden unde steden ouersecht hebben, des gy des bekennen
edder alse recht ys vorwunnen worden, nach rechte vorwandelen unde
vorboten unde deme richter so mennich gewedde geuen, van rechtes
wegen, vorsegelth met unsem ingesegel.

Kap. 97.

Hyr up spreke wy schepen to Magd. vor recht. Sintdemal Hans
Myrs in syneme gesette gestendich ys, dat he deme cleger up den
werderen?, de he met synen kumpan, den vorstenderen Sante Jacobs
kerken, umme eynen jarliken tyns affgemeden ere korninge® unde

1 oftmals.
? Insel.

buden!, darup se enten tho vangen angerichtet unde gebuweth
hadden, tohowen; vornichtet unde gantz tostoret hefft, derhaluen
de cleger synen scaden de en der wegen entstan ys, up sostich
marck achtet unde werdet, szo kan ock Hans Myrs sulken scaden
nicht vorneyenen, sunderen eth steyt by em, offt he edt deme cleger
by syner achtinge des gewerdeden standes, wan he den up den
hilgen, wo recht ys, erholden dorfte, wil laten edder off he den meth
synen rechten mynneren wil, unde worup he denne den scaden met
synem eede vormynnen werdt, dar muth he als denne deme cleger
in geborliker tydt des richten, uthrichten, gelden unde betalen, weret
ock gewontlick van older hergebracht unde also geholden, dar eyn
jewelick borger to Prentzelow up den vorgedachten werderen vrighe
korninge unde boden hefft anrechten unde maken mogen, des de
radt to Prentzelow deme beclageden also bestendich syn worden,
edder he -eyn sodanen, wo recht ys, uthvoren muchte, also ys ock
als denne deme clegere derwegen vorder nichtes plichtich, hefft
ock Hans Myrs den cleger, wan he desser sake met rechte an em
gekamen ys edder umme to beclagen, dar mach he alse denne wol
to em suken, unde de parth mogen sick denne vordere under
eynander dar ouer scheiden unde rechtwerdigen laten, van rechtes
wegen, vorsegelt myt unsem ingesegel.

Kap. 98.

Unsen fruntliken grusz to vorne. KErszamen, besunderen guden
frunden. Szo gy unsz van etliker sake weghen van Albrecht Schenken-
berch wegen borgere Prentzelow cleger an eyneme, unde vrowen
Lutyen Merthen, Eschen eeclike husvrowe alse eyne antwerderynne
an deme anderen deyle anlangende geschreuen unde unsz recht
darup to sprekende gebeden hebben, spreken wy schepen to Magd. up
de suluen schriffte vor recht: Offt Claues Schenckenberch, Albrecht
Schenkenberge des clegers vader, syne erste elike husvrowe des
suluen Albrechtes moder gemaket unde in dat gerichtes bock vor-
scriuen laten syn halue gudt unde C marck tho vorne uth na syneme
dode to hebbende unde tho nemende, des de cleger der ant-
werderynnen also tostunde unde bekentlick were, edder de ant-
werderynne daryegen den cleger myt gerichtes boke, daran se sick
des ock in eren schrifften getagen hefft, alse recht ys, bewisen mach,
unde ys des clegeres moder darna dodeshaluen auegegan unde
vorstoruen, dar se eres eliken mannes doth nicht erleuet hefft, so
ys ock sulke gaue edder vormakinge, alse er dat halue gudt unde

! bodeme, Bottich.

C marck tovorne uth na syneme dode to hebbende vormaket, was
nicht to krafft unde macht gekamen, unde wat se denne sulues
vormakinge edder gaue haluen nicht erleuet hefft, dat hefft se ock
nach ereme dode up den genanten Albrecht Schenckenberge, ereme
sone, nicht konen bringen noch voreruen, unde de sulue Albrecht
Schenckenberch kan also der upgemelten syner moder erue in rechte
nicht vorderen, hefft denne ock Claues Schenckenberch den gnanten
Albrecht synen sone by synen unde syner ersten eliken husvrowen
leuende in wichbilde to der ee bestadet unde em viff unde twintich
marckesche schock, dar to der tydt uppe de miinthe druddehalff-
hundert marck vinkenower penninge gemaket hefft, na syner eygen
bekantnisse unde sust an koste unde cledinge medegegeuen, szo
moth he ock nach wichbilden rechte darmede uthberaden blyuen,
unde kan nu van wegen sulker vorgaue unde behelpinge, in synen
schrifften upgebracht, met synem boleken?, de syn vader met syner
anderen eliken husvrowen, der antwerderynne, getuget unde in der
were unbestadet hinder sick ‘gelaten hefft, an synen guderen, wat
he dar bauen der antwerderynnen alse syner lesten eliken husvrowen
geborlike rechticheit gehat unde nagelaten hefft, keynen vederliken
erfideyl vorderen noch nemen, idt were denne sake, dat Claues
Schenckenberch syn vader hadde gehat unde gelaten stande eygen
unde liggende grunde, de em van erues wegen ankamen weren,
darto hadde denne Albrecht met up gnanten umbestanden boleken
gelike eruerecht unde daran kunde em de uthberadinge nicht
hinderlick noch schedelick syn. Hadde ock Claues Schenckenberch
ennyge vorbreuede gudere noch gehat, de breue miiste men denne
na ereme lude unde inholde erkennen unde richten, van rechtes
wegen, vorsegelt meth unsem ingesegel.

Kap. 99.

Hyr up spreke wy schepen to Magd. vor recht: Hefft Szabel
van Holtzendorpe in Margareten, Ludeke Clutzowen elike husvrowen,
umme etliker schult willen, de he to er alsze to enem eruen Hennink
van Oldenvleth eres vaders unde Margareten syner eliken husvrowen
erer moder meynet to hebben, myt deme lantridere des hauegerichtes
in deme Uckerlande to manch rechte laten vorbaden, unde hefft he
se umme sulke voruolgede unde uthgeclageden schulde, in synen
schrifften berurth, to dren rechten uthgelechten dinckdagen met
dren vulkamen clagen, so sick ymme rechte behoret, vorvordert
unde ere gudere eyne namafftigen summen geldes utgeclaget, unde

ys de gnante vrowe Margareta to sulken clagen, alse sick dorch
recht behoret, van rechtes haluen geeschet unde vorbadet, unde ys
deme gnanten Szabel van Holtzendorp meth gerichtes wegen unde
thuchnisse des hoffgerichtes in deme Uckerlande, alse recht ys,
tobringen, bewisen unde vulkamen, szo muth dorch recht sodane
erforderinge by krafft unde macht blyuen, unde Szabel van Holtzen-
dorpe mach sich denne syner vorforderden schulde an vrowen
Margareten Ludeken Clutzowen elike husvrowe guder meth rechte
erhalen unde de gnante Margareta kan sick denne meth eren in-
sagen, in eren scryfften beruhrt, daryegen unde wedder nicht be-
helpen, sunder hadde se yegen des gnanten Szabel van Holtzendorpes
clage yennige redelike unde behelplike insage unde wedderrede
gehad, de scolde se to rechter tyd, alse se vor dath hauegerichte
geladen worth, to hulpe genamen unde sick an ereme rechte nicht
vorsumeth hebben; mochte ouer Szabel Holtzendorp eyn sodans
berurth alse recht ys nicht bewisen noch vulkamen, unde hadde
denne de gnante Szabel syne dre clagen up eynen gerichtesdach
gedan unde eruordert, szo muchte dorch recht sodane eruorderinge
meth rechte nicht bestan noch vortganck gewynnen unde konde
ock denne der Luderschen an ereme rechte nicht hinderlick noch
schedelick gesyn, unde hadde sick denne ock de genante vrowe
Margareta Ludeken Clutzowen elike husvrowe eres vaders unde
moder nagelaten erffguder bauen erer moder gerade nicht under-
wunden, ingenamen noch undertaghen, dat se met eres enes hant
up den hilgen alsze recht ys vorrechten unde beweren dorffte, szo
dorffte sze ock eres vaders unde moder schulde nicht gelden noch
betalen, van rechtes weghen, vorsegelt myt unsem ingesegel.

Kap. 100.

Hyr up spreke wy schepen van Magd. vor recht, dat dabelspel
nicht redelick noch recht ys, dar eyn ock scal neyn richter ouer
richten, dar en derff ock nemant umme anthwerden, offt he darumme
belanget werdt vor gerichte unde nademmale, dat de twe den fengen
unde spenen! ane recht, darumme erer jwe schalk, den gy gespannen,
was gegeuen to bote XXX sch. unde jslick deme richter syn gewedde
VIII sch., van rechtes weghen.

Kap. 101.
Vortmer: Hans Langhe claget an Tydeken, dat he ys syn rechte
deff unde hefft em gestalen XX marck unde byddet umme recht;

Tideke antwerdet, he sy der ticht unschuldich unde wort syn deff
ny, unde sy ungeuangen unde ungebunden vor gerichte kamen unde
hapet, he moge sick der ticht weren met synes enes hant. Hyr
up etc.: Ys Tideke met nener hantafftigen daeth begrepen unde vor
gherichte umme de ticht ne voruestet, so mach he der ticht weren
met enes hant unde ne derff darto nener tuge, offt ene Hans Langhe
met ener slichten clage ane tuch beschuldiget hefft, van rechtes
weghen.
Kap. 102.

Thyet eyn man deme anderen dyffte, unde vorsaket ys genner,
dar steyt to synes enes hant, alse verne also dar nicht tuge mede
gan, van r. wegen.

Kap. 108.

Eyn hefft geweset vor gehegedem dinghe unde hefft myt gerichte
angeclaget unsen borgeren, dat he em scole thogedreuen vor duft
gudt, unde ys eyn swin, dat em geit an syn liff unde an syne ere,
unde hefft en darmet schalbar gemaket, he en wolde umme nen
gudt, men umme sodane broke, alse he daran gedan hefft; des hefft
de antwerder laten vragen, wente de cleger nene bewisinge hefft
gebracht vor richter unde schepen noch stoel, noch blaw edder roet
unde nicht stunde vangen unde bunden lick enem anderen bederuen
manne, efft dat rucht icht machtlosz scole wesen; dar hefft de cleger
yegen laten vragen, wente he syn ruchte geropen hefft unde de
schepen em ghedeylet hebben, dat he met syme ruchte vulkamen
szy, alse he tuth an de schepen, hefft he icht ya edder neen segghen
scole. Hyr up etc.: De man de met ruchte claget hefit, dat em
syn swin thodreuen sy, dat muchte he met geruchte nicht clagen,
unde dat ruchte scal machtlosz syn na Magd. rechte, wil he ouer
emande darumme beclaghen edder beschuldigen, he scal em neen
edder ya spreken, unde bekent he des, he scal em syne bote geuen
unde deme richter syn gewedde, bekent he des ouer nicht, szo mach
he des unschuldich werden up den hilgen.

Kap. 104.

Vortmer: Darn de borgemeister der stad G. met twen syner
medekumpan des rades vorrechten up den hilgen alse recht ys,
dat se em nach synen eren unde lyue nicht gestan, unde em de
deuerige nicht ruchtich gemaket hebben, sunder alleyne ene besucht,
sick sodans to vorantwerdende, des he denne up em bekant hadden,
unde em nene walt noch arch gedan hebben, alse jwe antwerde
inholt, wen gy dat also vorrechtet hebben, darmede entledigede

gy jw den radt der stadt G. sodaner schult unde des scaden, de
darup gevordert worde, unde gy noch eyn yewelick borgher unde
inwoner besunderen synt em van des besakens wegen, so gy em neen
arch gedan hebben, nener bote plichtich to geuende.

Kap. 105.

Vortmer alse de sulue man in syner tosaghe settet, wo dat
gy em synen knecht affgegrepen unde den gehangen hebben myt
unrechte, unde mer dat gy mit rechte synen bur grepen unde synen
scheper gewundet hebben. Hyr up etc.: Dat de radt der stadt G.
deme gnanten manne to den schulden nicht plichtich syn to ant-
werden, sintdemmale, dat he in syner schult nicht en scryfft noch
settet, dat he van synem knechte unde schepere dartho gemechtiget
syn, alse recht ys, dat he van erer wegen sodans met rechte vor-
deren moge unde eyn jewelick borgher unde inwoner besunderen
syn de manne darumme nene bote plichtich to geuende.

Kap. 106.

Vorder up dat lesthe umme den buren. Hyr up ete.: Hebbe
gy Elskolte bure in eynen brenden breue (?) rechte in deme dorpe
met gelouen des richters angegrepen unde wech ouer den veltmarcken
na jwer stad voren lathen unde deme suluen buren anders nicht
gedan hebben, men dat recht, des gy met gerichtes tuchnisse vul-
kamen unde bewisen mogen, alse recht ys, szo sint gy Elskolte
unde des buren vrunde van der schult wegen nicht plichtich, unde
gynt den richteren umme des oueruarendes willen nener bothe
voruallen, van r. weghen.

Kap. 107.

Kolre hefft angespraken Herman darumme, dath he hefft an-
gespraken eyn perdt, dat he vorkofft hadde eynem, de hethe Buck-
holt, unde Herman hefft dat perdt to sick gekregen van Buckholte,
alse denne dat perd van Buckholt komen was, szo hefft Buckholt
sodane gelt, alse dar he dat perd umme kofth hadde, wedder van
Kolre genamen, szo kan doch Kolre bewisen, alse recht ys, dat dat
perdt syne was; hyr antwerdet Herman unde secht, dat ys geschen,
dat em perde affgerouet syn, van den perden eyn ys he angekamen
in eynen dorpen unde hefft dat perdt in deme rechte angespraken,
unde let den man darto vorbaden, dar he dat perdt by vant. De
man quam vor gerichte, unde up eynen weresman alse up Kolre,
dar he dat perdt affgekofft hadde, dar na gaff de man den riiggen
deme richte. Szo bleff dar de sake in deme rechten behangen; szo
hefith ene doch Kolre dar bauen vor eynen geistliken richter laten

eschen. Dar doch Herman vorquam, do wisede se de gestlike
richter in dat recht, dar de sake henget, dar doch Herman synem
rechte volgede unde Kolre doch nicht en quam, unde ener settede
dat perdt, szo ys dat perdt in Herman gewaldiget unde wiset van
rechtes wegen alse recht ys. Hyr up etc.: Mach Herman met
richtes tuchnisse alse recht ys bewisen, dat he met Kolre umme
der sake willen, dar he dat perdt in deme dorpe angespraken hefit,
van deme geistliken richtere, dar em Kolre vortagen hadde, wedder
in dat werlike richte, dar Herman de sake angehauen hadde, gewiset
syn, ys denne Kolre to deme gewiseden richtere nicht gekamen,
unde Herman des in dem suluen gerichte dat perdt alse recht ys
erclaget unde ervordert, so dat he ys gerichtes haluen dartho
gewaldiget unde wiset, dat he alse recht ys nabringen mach, szo
hefft sick Kolre an syme rechte vorsumet unde Herman ys denne
neger unde met beteren rechte by synem eruorderden perde to
blyuende, wen dat em Kolre ichtes wes afferuorderen edder drengen
moge.
Kap. 108.

Peter unde Hinrick spreken an Bollehorn hyr umme, dat to
em gekamen ys up der straten, unde hefft em tosecht, dat se em
gestalen hebben XTITI° marck, dat doch so nicht en ys, unde hefft
daran gedan yegen des rades gesette unde meyne vorsprake, dat
nemant spreken sal up heren unde fursten unde bedderue lude, we
dat deyt, de scal de radt richten, darumme begeren rechtes unde
hoppen, dat se saken richten scolen. Hyr to antwerdet Balhorne
unde secht aff allem, dat se benomen in erer tosprake, unde ydt
ys geschen, dat se sick schulden met worden, done sede he in
hastigem mode, dat he beyder vorbenomede en hadde stalen XIITI¢,
wes he daran hefft gebraken, dat settet he up ener bote syner
penninge na Magd. rechte. Ersamen besunderen guden frunde, hefft
de stadt to Stettin ennygen wilkor unde gesette darup, wort unsz
in rechte nicht dirkennende, sunder wy schepen to Magd., sint-
demmale dat Balhorn in syneme antwerde bekenneth, dat he Peter
unde Hinricke in syme hastigen mode gesecht hefft, unde hapet, he
hebbe nicht gebraken anders, wen eyne bote syner penninge na
Magd. rechte. Hyr up etc.: Sintemal, dat Balehorn in synem ant-
werde bekennet, dat he Peter unde Hinricke tosecht hebbe, dat se
bhadden beth an em vordenet, dat wen sze an den galgen hengede,
wen de IT deues, szo moth he deme gnanten Peter unde Hinricke
eynem eweliken dat met syner rechten gesettede bote nach Magd.
rechte vorboten, van rechtes wegen.

Kap. 109. 110 = M. Fr. 1. 19. 2, III. 7. 2. Kap. 111 = Wass.
Rq. II. 111. Kap. 112—114 = M. Fr. 1. 16. 2, 1, 5.

Kap. 115.

Vortmer: wor eede gelauet unde gewiset werden vor gerichte
unde kamen se nicht vor, edder queme der borge unde wolde den
eeth nicht don, so wynnet de cleger syne schulde so wol up den
borghen alse up den sakeweldigen, unde men schal deme cleger
bote geuen unde dem richter syn ghewedde, nademmale dath de
eth vor gerichte gelaueth ys na rechte.

Kap. 116.

Eyn man hadde den anderen mishandelth unde both darvor
syne bote vor gerichte, des weren de schepen nicht wis, unde leten
entholden IIT eede, unde de leth em de andere losz met eyner be-
richtinge, unde dat wil de richter nicht tolaten, men he sal de eede
don edder sick meth em entrichten, de man de buth syn gewedde,
de richter wil nicht hebben, wes he em nu plege sy. Hyr up etc.:
De! sakeweldige ys denne deme richter nicht me syn gewedde plich-
tich, van rechtes weghen.

Kap. 117. )

Vortmer: ock eyner, de in anderen swore eynen meyneneedth,
dat twen edder dren luden witlick were, unde wil de sick dar mer
an vliten, wo men dath sturen muchte. Hyr up: De wile eyn man
meth gerichte meyneedes nicht vorwunnen wert, de wile mach men
synen eedt nicht vorleggen, van r. weghen.

Kap. 118.

Eyne vrowe ys gekamen vor de hegede banck, der ys eyn eeth
untheten?, des quam de man, de vor den eeth gelaueth hadde unde
vulboth sick unde sprak also, he hadde vor den eeth gelaueth, he
wolde em enes nicht don, sunder he wolde darumme liden, wat
recht were, do vragede der vrowen vorsprake, offt de vrowe dath
gelt icht erstanden hadde. Hyr up etc.: Nademmale de gelauede
eyth tho rechter tydt nicht gedan edder lestigeth ys, szo hefft de
vrowe na rechte ere schulde wunnen up den borghen so wol alse
up den sakeweldigen, dartho scal men der vrowen ere bote geuen
unde deme richter syn gewedde, nademmale de eedt vor gerichte
gelauet was, van rechtes wegen.

! Vergl. unten Kap. 119.
? gelobet.

Kap. 119.

Eyn man hadde deme anderem entheyten dryer manne eeden,
der leth em geuen losz meth ener berichtinge, dar wil ydt de richter
nicht by laten, sunder he sprecket, dat he de eede scal don, edder
scal sick met em berichten, dat em genoghe, des sprecket de sake-
weldige, he wil gerne syn ghewedde liden, dath he vorboreth hefft,
daran sick de richtere nicht lathen genoghen, unde wath he nu
yeghen den richter gebraken hefft, des bydde wy eyn recht. Hyr
up etc.!, dat de sakeweldige nicht mer vorboret hefft yegen deme
richter, wen syn wedde, dat syn VIII sch., van r. wegen.

Kap. 120.

Offt2 eyn man lauet syn recht to donde unde van watersnoth
tho deme dinghe nicht kamen kan, offt dath ene hulperede mach
syn edder nycht. Hyr up etc.: Nademmale alse he nu spreket, dar
he to deme dinge, al se synen gelauenden eedt don scholde, van
waters wegen nicht kamen kunde, noch synen baden senden, allene
dat yd nicht echte noch hefft, szo geliket yd sick doch ener ven-
kenisse, wente de waternoth em synen vryen wech benam, unde ys
eyne hulperede unde eyne noth, dar sick ener mede beschutten
moge, offt he dat up den hilgen bewisen mach unde dorch den
eeth don, also to der tydth gedan scholde hebben.

Kap. 121.

Eyn man ys ghekamen vor eyne gehegede banck unde hefft syner
vrowen ghemaket alle syn gudt na syme dode, dar hefft he eyn
erue gekofft unde hefft dat erue upnemen laten syner vrowen unde
erer twyer kindere, dath kinth ys ghestoruen, darna de vader, nu
deghedinghen des mannes vrunth dat gudt an unde vragen, an weme
dat gudth des kindes gestoruen sy, des hebbe wy gedeyleth, dat des
kindes gudt an den vader gestoruen ys. Nu vrageth sze, nademmale,
dat der vader na deme kinde affstarff unde dath gudth ne vorgheuen
noch vorlathen hefit, offt icht dat billiker sy ghestoruen an des
mannes vrundt, wan an der vrowen. Hyr up etc.: Wath deme
vader anghestoruen was in dem standen erue van syme kinde,
dath hefft he vortgeerueth unde gebrocht up syne negesten eruen,
unde de vrowe mach der makinghe eres mannes vorder nicht be-
holden, van rechtes weghen.

! Vergl. oben Kap. 116.
? Vergl. Wass. Rq. IV. 19.

Kap. 121*

Eyn man ys gestoruen unde hefft gelaten III susteren, ene van
vader unde van moder, unde de anderen II van des vader weghen,
effte nu de IT meth der drudden scolen deylen. Hyr up etc.: De
vrowe, de des mannes suster ys van vader unde van moder, de hefft
recht tho deme gude, dat de man gelaten hefft, unde de anderen
nicht, van rechtes weghen.

Kap. 122.!

Eyne vrowe ys ghestoruen unde leth eyne halue suster na van
der moder weghen, unde leth ock eyner dochter kynth, we nu dath
erue nemen moge effte baren under en beyden. Hyr up: dath de
sulue halue suster neger ys, dat erue to barende wen der dochter
kyndt, van rechtes weghen.

. Kap. 123.

Eyn junghe van VIII jaren ys ghestoruen unde hefft gelaten
gudt unde schulde, nu sint ghekamen synes vader susteren II, de
van vader unde van moder rechte boleken synth, unde then sick
tho deme gudt, unde des kindes moder vader tuth sick ock tho
deme gude. Hyr up: Des kindes vader susteren unde moder susteren
unde moder vader synt gelick tho deme erue, van rechtes weghen.

Kap. 124.

Eyn man makede syner vrowen alle syn gudth halff unde bereth
darna eyne dochter, darna starff de man unde de vrowe volghede
erer makinghe, darna starff de vrowe, do manede de dochter erer
moder erue; nu vraghe wy, offt de dochter, de uthberaden ys, meth
den anderen, de unberaden syn,” mogen to der delinge gan. Hyr
up ete.: De dochter, de by des vaders leuende beraden ys, de scal
met den anderen bolecken an erer moder erue to geliker delinge
gan meth den, de unberaden syn, van rechtes wegen.

Kap. 125.

Eyne wedewe hadde eynen sone unde eyne dochter, de dochter
was unberaden, unde de sone bleff in deme gude meth der moder,
darna starff de moder unde darna nam de sone eyn wiff unde
makede er alle syn gudt, na syme dode halff tho hebbende, unde
sath meth der vrowen IIII jar in deme gude ane ansprake, darna
quam des knechtes suster unde clagede an ere angeualle van erer
moder wegen; done stundt eyn schepe up unde sprack, dat were
berichtet, dat wolde he sweren met den schulten; de vrowe de

! Vergl. mein Princip d. Suce. O. 8. 58. 60.




44 Erue. 1.

sprack, dat were in eynen anderen rechte berichtet unde dar nicht;
dat bleff also stande, unde de berichtinge ys vor der hegeden banck
nicht geschen; der broder starffi darna unde de suster quam unde
clagede an eres broders wiff umme dat sulue erue, des broders wiff
antwerdede unde sprack, nademmale dat se met erem manne in
deme gude hadde seten jar unde dach ane ansprake, offt se icht
dat gudt neger sy to beholden, wen er dath yemant sy aff tho
clagende. Hyr up: Dath gudt dat de moder gelathen hefft, dat ys
up de dochter geunallen so wol, alse up den sone, dat se an eyghen
edder an varende gude, also verne, alse dat nene gyfft ouer gegan
ys unde se des nicht vortegen hefft vor gerichte, unde dat se des
nicht by eres broder leuende vuluoreth hefft, dat scadet er an
ereme nicht.
Kap. 126.

Eyn borger hadde wiff unde kinth, erue unde eyghen, de sulue
hadde er gemaket alle szyn gudt halff na syme dode, des ys he
gestoruen unde hefft gelaten III kindere unberaden, unde dat verde
was beraden, darna hefft genamen de vrowe eynen anderen man,
unde hefft den gehat III verdel jars unde berede eynes kindes van
em, darna starff de vrowe, also dat se erem manne de makinghe
van ersten manne nicht upgaff. Nu clageth de man tho der vrowen
gude, damede se begyftiget was von erem ersten manne unde tho
der varenden haue unde nicht to deme standen eygen, unde meynet
recht to hebbende to deme gude, dar weddersprack der kinder vor-
munder, nademmale, dat de vrowe de makinge eres lesten mannes
nicht hefft upgegeuen vor gehegeder banck, also wonlick ys unde
recht, offt de kinder beter recht darto hebben, wan de man, edder
wat recht szy. Hyr up etc.: Wat de vrowe erues unde gudes ge-
laten hefft, dat se erem manne vor gerichte nicht upgegeuen, hefft
szy geerueth up alle ere kindere tho like deylinge, sunder wath de
leste man van varende haue, dat tho der rade nicht en horth, in
syne were genamen hefft by ereme leuende, dat ys syne unde syne
steffkyndere hebben dartho nicht recht.

Kap. 1217.

Eyn man sath in Borgeschen rechte unde hadde myt syner
vrowen III kyndere, done starffl syn wyff, unde des mannes gudt
quam halff an de kindere van der moder weghen, also dath recht
ys in deme rechte, des bereth der hy der kinderen unde gaff em
nicht den X penninck, de em behorde van der moder wegen, darna
nam he eyne andere vrowe, by der tugede he II kindere, do starff

em ock de vrowe aue, do toch he dath gudt tho samende unde
brachte dath in eyn Magd. recht, don vorgaff he de ersten kindere
eyn in eyn Magd. recht, unde gaff en ock nicht den X peninck
mede, de em mochten geboren van der moder weghen, darna starff
de vader, er he dat eegelt uthgaff der anderen dochter van der
ersten vrowen, de beraden weren, alse dath se an deme gude neen
deyl mer hebben scolden, des vraget se darwedder, nademe dat
se eres vader erue unde moder erue vorlathen noch vorthegen hebben
in Borgeschen, noch in Magd. rechte, offt men se dar also affwisen
moge, edder nicht. Hyr up etc.: Hefft de man de dochter beraden
allene van erer moder gude, unde nicht van syme gude, szo scolen
se meth den anderen kinderen an eres vader erue to der deylinge
gan; hefft ock de vader den dochteren ere, dat en van erer moder
angeuallen was, dat he under hadde, nicht alle gegheuen, so moghen
sze dat eschen unde vorderen, also don muchten, effte ere vader
leuede, van r. wegen.
Kap. 128.

Eyn man makede synen wyue in hegeder banck XX schock
groschen darmede to donde, wat se wolde, des starff de vrowe unde
de XX schock bleuen en del unvorgeuen, offte dat gelt mogeliken
wedder ys geuallen an den man edder an der vrowen negesten.
Hyr up etc.: De vrowe, de in eres mannes were vorstoruen ys, de
eruet nene varende haue by eres mannes leuende, wan de rade,
dar umme ys denne dat ouergelt van den XX schocken mogelick
geuallen an den man, offt dat in synen weren ys gestoruen, sinte-
male dat er dat beschreuen gelt an eyghen edder an liggende grunth
nicht gemaket ys, van rechtes weghen.

Kap. 129.

De vullen broderkinder nemen eruendeyl vor halue susterkindere,
unde so herwedder, dat schriuen de van Meydeborch.

Kap. 130.

Wath der vrowen gudes ansterueth van vader edder van moder,
edder van anderen vrunden, dat sze nicht vorgeuen hefft, dat eruet
sze up ere negesten, unde nicht up eren man, sunder varende gudt,
dat ys gehalet tho Magd. : '

Kap. 181.

Suster kindere unde broder kindere van vuller borth syn neger
erue tho nemende, wan vader brodere under sustere, de getwigeth
sint, van r. wegen.

Kap. 132.

Hefft eyne vrowe gudt unde bringet dath nicht in eres mannes
ghewalt, unde hefft eynen steffsone, de en hefft dar neen recht tho,
wo er dath angeerueth ys unde deme manne nicht vorlaten heﬂ't
van rechtes weghen.

Kap. 133.

Offt eyne vrowe eygen tho erem manne brochte unde de man
dath eyghen vorkoffte umme redepenninghe, unde umme de suluen
pennynge ander gudt koffte myth der vrowen wille, up weme dath
gudt eruen mach. Hyr up etc.: Sulck erue unde gudt, alse up der
vrowen van eren olderen gestoruen was, dat muchte de man meth
rechte vorkopen ane der vrowen unde erer eruen wille, hefft ouer
de man dat vorkofft, unde hefft dat der vrowen lyen, alse he vor-
borget hefft, so hefft de vrowe dat gudt up eren sone geeruet meth
meren rechte, wen de man up syn kynth, dat he myt eyner anderen
vrowen gehath hefft, wennte de man muchte an der vrowen gude
endes nene were gewynnen, wen he thome ersten meth er nam in
vormundescop, van rechtes wegen.

Kap. 184 = Wass. Rq. S. 139, Kap. 6.

Kap. 135.!

Offt de dochter, de under deme vader bestoruen ys, eres vader
gudt met der uthberaden suster, de der wil inbringen, wath er van
erem vader geworden ys, deylen derue van rechtes wegen. Hyr
up etc.: De dochter, de van erem vader uthberaden ys, mach neyn
deyl hebben an eres vader gude met erer suster, de in eres vader
gude beerueth unde bestoruen ys, unde se en kan darmede in de
delinge nicht kamen, dat se wedder inbringhen wil alle sulk gudt,
alse ere van erem vader unde van erer moder gheworden ys, dat
yd de suster liden dorue, van rechtes wegen.

Kap. 186.

Offt de uthberaden dochter andere eres vader kindere ansprecket
umme eruendel unde sprecket, er sy nicht hulpe van erem vader
schen. Hyr up etc.: Nademmale? dat de vrowe sprecket, er sy
nicht geworden van eres vader gude met den anderen broderen
unde susteren, unde de koste unde de cledere, de er ere vader
gegeuen hefft, derff se nicht aueslan, van rechtes weghen.

1 Vergl. Wass. Rq. S. 189, Kap. 7 (von Leipzig).
? Wass. a a. O. Kap. 8.

Kap. 136

Nympth eyn man eyn wiff, de enen vader unde moder hefft,
" steruet de unde leth kindere wedder an, off de kindere nemen deel
an eres oldere. Hyr up etc.: Nademmale, dat de man unbegerueth
unde unbestadet in synes vader gewere vorstoruen ys, szo scolen
syne kindere eres vader erue deylen an eres oldervader gude, van
rechtes weghen. Vortmer wath der doden vrowen, de uth der were
to manne gegeuen ys, unde wat eruen unde gudes er van erer
moder unde erer susteren angestoruen was, dat hefft de vrowe
geeruet up ere kinth unde up sine halue suster met merem rechte,
wen up syner moder broder unde suster, de in der gewere sitten,
unde dat kan des doden kindes halue suster nicht to schaden kamen,
dat dat kinth unde syne moder dat angestoruen gudt nicht hebben
in ere were bracht, sunder wat erues unde gudes van der moder
up dat kinth ys gestoruen, dat scal volgen des kindes negesten
haluen sustere, van rechtes weghen.

Kap. 137.

Dune Hennings Heyne Luckowen sone vorstarff, do was dath
gudt, dat syn vader na syner moder dode em in vormunderscop
entfanghen hadde, erfflick gudt geworden, unde Kone und Katherina,
syner moder suster dochter, muchten des gudes nicht vorderen alse
rade, synt se ouer dar angewiset van rechtes haluen, unde hebben
se dath gudt met schepen ordel entfangen, unde hefft de wisunghe
unde ordele gestan jar unde dach ane Heyne Lukowen rechte wedder-
sprake, szo hefft he sick daranne vorsumeth, unde Kone unde
Katherina des ghudes nicht weddergeuen, van rechtes wegen.

Kap. 188.

Hinrick Bunghe hefft vorlaten Hanse unde Ruthger beyden bro-
deren, de dar stan up deme ordel, dar de witingesz want (?) vor
eres vader unde moder erue, unde hefft sick de renthe beholden,
aldewile dath se leuen tho borende, unde darup so hebben se
affgelaten van vader unde moder erue in eyner hegeden banck.
Rutge Palborn edder sine kindere hebben nicht geleuet den doth
Hinrick Bungen, dat se sick bodene umme de renthe hadden moghen
gebruken, unde Hans hefft Bungen dat geleuet, nu kummeth de
vrowe Rutgers, synes broder wyff, unde wil deylen de vorsatinge,
de eren manne vorlaten was, unde Hans wil er nicht to staden,
unde secht, sy syn angestoruen erue, unde licht an liggenden grunden
unde an standen eyghen, unde hapet dar neger by tho bliuende,
wen ene synes broder wiff darvan drengen moghe. De vrowe secht,

don ereme manne de bodenen vorlaten worden, done weren se syn
andel, unde de boden geerueth up syne kindere, unde de kindere
vorth up ere, wat nu rechtes sy. Hyr up: Nademmale, dat dar
nene vorwandelinge ouer de vorlatinge geschen ys unde ys gebleuen
by macht, unde Rutger ys vorstoruen meth synem andele, szo hefft
he dat geeruet up syne kindere, unde done de kindere vorstoruen,
done erueden se dat up ere moder, unde Hans Palborn mach er
des nicht weren meth alsodanen hulpereden, van rechtes wegen.

Kap. 139.

Eyn man ys ghestoruen unde hefft gelaten eyne suster van
vuller bordt unde ock steffkindere, unde den steffkinderen scolen
gemaket syn XVIc marck vor eres vader erue, unde de XVI¢ marck
hefft de vrowe gebracht in eres mannes were unde walt, so meynen
de kindere ere vader erue tho hebbende uth eres vorstoruen steff-
vaders nagelatenen guderen’, standen eyghen unde liggende grunde,
nademe dat dat in der erffstichtinge also gededingeth sy, he scolde
XVI® marck up sine gudere schriuen lathen; nu secht de suster
daryeghen, dat er de dedingen nicht witlick syn, unde meynt,
nademmale, dat ere vader unde moder de standen eyghen unde
liggende grunde voreruet hebben unde se dar eyn erue nu to ys,
se sy myt rechte darby tho blyuende, sintemale dath er de de-
dingen unwitlick syn unde sunder eruen geloff geschen ys. Hyr up:
Synt de stande eyghen unde liggende grunde jwem broder unde jw
van jwem vader unde moder angeerueth ys, so muchte jwe broder
met sulken dedinghen an syn in disser vraghe berurth ys ane jwen
willen unde eruen geloff nicht gegeuen, sunder hadde jwe broder
stande eyghen unde liggende grunde, de he van synem wolgewunnen
gude gekofft, unde mach denne jwes broder wedewe sodane dedingen,
alse tuschen er unde erem manne gededinget sint, bewisen alse
recht ys, so ys se na der dedingen lude by dem standen eyghen
unde liggende grunde, de he kofft hefft, unde andere varende haue,
de he gelaten hefft, neger to bliuende, wen gy se darvan drengen
mogen, unde ys jwes broder wedewen kinderen, de se van erem
vorighen manne hadde, uth deme samenden gude XVI°¢ marck vor
eres vorstoruen vader in dat erue gekamen unde C marck vor her-
ghewede vorschreuen unde ghemaketh, unde alse dar denne schult
geworden ys, szo mothe gy unde jwes broder wiff uth deme sameden
gudhe to vorne gelden unde betalen de schult, also verne dat erue
unde gudt warth, van rechtes weghen, vorsegelt under unsem in-
geseghel. '

Kap. 140.

Offt eyn man eyn wiff nympt eyne wedewe, de dat erue unde
eyghen hefft, unde dar gededinget werth, dat sze em vorlaten scolde
alsodan gudere, alse ere werlike here gelaten hadde, unde he er
wedder maken scolde halff gudt alse hadde unde jummer here werden
muchte, unde de vrowe storue unde des nicht endede, unde de be-
gifftinge nicht en schege, wat de vrowe van rechtes wegen voreruen
moge. Hyr up etc.: Dath de vrowe an eres mannes varende gude
nicht voreruen mach, men wat dar licht an liggende grunde unde
an stande eyghen, dar mach se de helffte an voreruen an ere vrunth
unde anders nicht van rechtes wegen, unde dat se em de vorlatinge
nicht gedan hefft unde he er wedder, dat schadet dar nicht an also
verne, alse he dat bewisen mach unde met bederuen luden, de dat
gededinget hebben. Vortmer so merket also umme de schult, effte
szyn weddersathe de helffte der scult scale betalen van dem huse,
szo wetet, dat ydt eyne meyne regula ys, alse we erue borth, de
scal de schult gelden, spreket nu we eruen an unde behoreth em
anders nicht, van dat halue husz, so moth he darvan de schult
gelden, dar moge gy jw wol naholden, wen em behoreth van rechtes
weghen nicht men dat halue husz, alsze desse vraghe uthwiseth.

Kap. 141.
Vortmer! grotevader unde grotemeoder, vader broder unde
moder suster, de nemen geliken deyl an deme erue, van rechtes

weghen.
Kap. 142.

Offt eyne vrowe neme eynen man unde vorlethen em sodane
gudt, also er ere werlike here gelaten hadde unde storue er darna
wat mer gudes an unde vorlethen em dat nicht, an standen eruen
unde liggende grunde, unde storue ere man darna, dat derff se
meth eres mannes eruen nicht deylen, wath were denne bewechlick
gudth, alse penninghe, korne unde des gelick, dat he gehandelt
hadde manck syneme gudhe vormenghet were, dath muth se to
deylinghe brynghen na Meydeborgeschen rechte.

Kap. 143 = M. Fr. II. 2. 8.

Kap. 144.
Ock hebbe gy unsz gevrageth, offt eyn gast gastesrecht beholden
wil, wo verne de beseten scole syn van deme gerichte. Hyr up etc.:
Werth eyn gast beschuldigeth vor gerichte, wil de gast dat bewisen

! Vergl. Wass. Rq. L. 572. M. Fr. L 7. 14,
Wasserschleben, Rechtsquellen, 4

up den hilgen, dath he furder wannafftich sy van deme gerichte
wen XI mylen, szo scal men syn recht nemen, jedoch schulde he
ock eynen borger in deme suluen gerichte, de borger scal em anth-
werden, offt de gast dat van em nemen wil etc.

Kap. 145.

Vorbath hebbe gy unsz gevrageth, offt eyn man gudt besetteth,
dat dar eynes gastes sy van vernen landen, wo men dar mede
gheberen schal, dath en beyde recht sche. Hyr up etc.: Besetteth
eyn man eynes gastes gudth, de buthen landes sy, szo verne dath
men synen nicht ghehebben moghe, des gastes gudt mach men nicht
vorvolghen meth rechte also lange, dath men deme gaste moghe
wethen lathen, dath syn gudt besetteth sy meth rechte, wolde denne
de gast nicht kamen dartho unde voranthwerden syn gudt, szo
mach men synem besetteden gude volghen alse recht ys etc.

Kap. 146.

Vortmer: Besettet eyn man eynen gast unde kricht borghen
tho dinge unde kummeth de gast nicht vor, kummeth denne de
cleger unde vorsumen etc., dath he dath nicht en vorderth noch
escheth, kummeth denne de gast darna tho eynem anderen dinghe
unde wil sick vorantwerden unde syne borghen losen, dat mach he
wol don, lyden men syn gewedde, van rechtes weghen.

Kap. 147.

Vortmer: Hans Grape eyn borgher tho deme Sunde clageth an
Johan, eyn borgher tho Stettin umme XX marck syner rechten
schult, unde he byddet antwerdes; Johan antwerdeth unde bekent,
dath he em XX marck schuldich sy, unde hefft em baden unde
buth em noch, dath he em wil ghelden bynnen XIIIT daghen, alse
borgher recht ys, unde will em pande setthen, dat he de voruolghe
alse recht ys, Hans Grape antwerdeth unde byddet umme recht,
nademmale, dath he eyn gast ys unde nicht dinckplichtich ys, offte
he em icht syn gelth sy plichtich tho geuende, unvorworren edder
wes recht sy. Hyr up: Js Hans Grape eyn. wyth gast edder van
Stettyn, also verne wanaftich, dath he dar nicht dinckplichtich ys,
szo scal em Johan syne bekande sculth ydaghes betalen, anth-
werdeth he em pande, de mach he ydages vorsetthen vor de schulth,
van rechtes weghen. ’

Kap. 148.

Vortmer hefft Peter szyne schulth unde redegelt vor dem richter

nicht benometh to der tydth, don he dem gast dinckplichtich makede

edder besetten wolde, unde hefft Hans an des gastes weghen
anders nicht gelaueth wen eyn slicht loff ane benomede schult
unde gelth, do he ene unde gudt borghede, unde wyl he dath
vorrechten, dat de gast myth syneme gudhe wech getaghen sy
ane synen willen unde witscop, unde ane syne hulpe unde radt,
geschege so nicht, mach men up em nicht mer wynnen unde er-
forderen, wen de richter syn gewedde etc.

Kap. 149.

Eyn man was kranck unde leth sick voren vor dath dinckhusz,
dar leth he sick auehelpen unde ghinck meth eme staue vor de
hegede banck unde sprack, he wolde sick begifftigen meth syneme
wyue, welker under en lenger leuede, de scholde ere gudth allene
beholden, unde wen denne de leste storue, szo scolde men denne
dath ouerghe gudt gheuen den armen vrunden, edder in gades ere,
unde vrageth, wo he er dath gegeuen schulde; des hebben em
de schepen gefunden unde gewiseth, alse sze hadden van an-
ghewysinghe erer olderen, dath he syne hanth in ere hanth slan
scholde, darna in deme drudden dinghe quam des mannes broder
unde begerde eyner kanthnysse umme de gyffth, de syn broder
gedan hadde, unde ock myth syneme wyue, done wort em dath
boeck gelesen, don wedderrep he de ghyfft unde vragede eynes
rechtes, synth der tydth, dath he myn vleyslike broder ys van vader
unde ock van moder, synes lyues so unmechtig was, dath he ane
hulpe noch ghan offte stan muchte, unde syn rechte erffnamen byn,
offte de erue unde guth moghe vorgeuen na syneme dode ane
eruen loff. Nu hebbe wy vornamen, dath de vrowe by jw ys ghe-
weseth, unde hefft eynen apenen breff gebracht, dath de wedder-
ropinghe er an erer gyffth nicht tho schaden kamen mach. Hyr up:
An deme ordel dat gy na jwem besten synne gefunden hebben alse,
dath nemanth erue noch eyghen mach vorgeuen na syneme dode
ane eruen loff, darna hebbe jw nicht vorwyueth, also dath men jw
meth rechte dar nicht umme bededinghen moghe, unde dath ordel
ys recht also bescheyden, offte de dode man anghestoruen stande
eyghen vorgeuen hadde, an deme eyghen schal de wedderropinghe
macht hebben, ouer so de man varende haue, redtgudt, hus edder
hoff vorgeue, dat em gegyfitighet was unde nicht anghestoruen,
sulck gudth schal de vrowe beholden meth erer gyffth, dar schal
de weddersprake nicht an hinderen, nadememale dath de man de
gyffth in hegeden dinghe unde tho rechter dynckstadth stande
gegeuen hefft, van rechtes wegen.

4*

Kap. 150. )

Eyn knecht ys gekamen vor de hegede banck unde hefft vor-
geuen syne varende haue blotliken van der hant, unde nicht na
syneme dode, edder de weldich to wesende dewile he leueth; nu
ys syn moder gekamen in den suluen dinghen unde hefft gevrageth,
nadememale, dath de knecht ne hefft vortheghen noch vorlathen
syner moder erue edder syner boleken edder ere gudth, offt dath
vorgeuen moge ane der moder wille, nademmale, dat sze sick an
em ne vorboset hefft. Hyr up etc.: Js de knecht tho synen jaren
kamen, also verne, dath he mundich ys, szo mach he syne varende
haue wol vorgeuen, des mach syn moder meth rechte nicht wedder
dedinghen, van rechtes weghen.

Kap. 151.
Welke gyfft de gheschuth in hegeden dinghe, de dar steyth
jar unde dach unghestraffeth, de mach dar nemanth straffen, van

rechtes weghen.
Kap. 152—155 = M. Fr. I1I. 8. 1—4.

Kap. 156.

Unsen fruntliken grudt to vorne. Ersamen besunderen gude
frunth. Szo gy uns van etliker sake wegen Merten Werneken an
enen unde jw sulues jn vormunthschop jwer eeliken huszvrowen
amme anderen dele anlangende geschreuen unde unsz ock recht
darup to sprekende ghebeden hebben etc., spreken wy' schepen tho
Meydeborch up de suluen schriffte vor recht: Hefft sick de sulue
gnante Merten Werncke in deme sesz unde souedeschen jare myt
syner eeliken husfrowen, de jwer huszfrowen moder geweset ys vor
gerichte alzo begyfftighet ys, we den anderen ouerleuet, de scal des
vorstoruen negesten eruen geuen IIT zinske gulden unde beholden
alle dat gudt, unde hebben sze sick darna in dem V unde achtigesten
jar noch eynes begyfftiget in szodaner wysze, we den anderen
auerleuet, de scal van sick geuen des vorstoruen negesten eruen
V unde XX zynske gulden unde beholden alle gudth etc., de wile
deme de vorberoreden ersten gaue in unde myt der anderen gaue
myt sunderliken nothafftigen edder nochafftigen werden bestentliken
nicht gedempet noch wedderropen, sunderen in ere macht ane yenyge
wedderropinge gebleuen ys, szo meth ock de erste gaue myt der
anderen by erer macht unde krafft blyuen, alszo dat de bemelde
Merten Werneke noch deme dode syner huszfrowen jw, anstath jwer
eeliken huszfrowen, alze er negeste erue de III zinsken gulden uth
krafft unde macht der ersten gaue, unde ock de XXV zinscken

gulden unde krafit der anderen gaue geuen unde rekent moth,
unde he ock mach beholden alle ander gudere, jd were denne sake,
dat id myt jw uth recht in furder unde bestendiger wankeyt alszo
geholden unde hergebracht wer, wen eynen edder II sick underlanck
begyfftiget hebben, eyne gaue willen uthdellygen laten, unde se sick
des vor richter unde schepen buten gehegeden dinghen to donde be-
wylligen, dat sulke krafft unde macht hebben, offt id in ghehegeden
dingen schen were etc.; hadde sick denne de upgnante Merten
Werneke myt Gampte syner husfrowen vor syner doren auer de
roune vor richter unde schepen vorwylliget, de ander gaue uth to
dellegende, unde wer denne sulueghen also eyne volge geschen, dat
de gaue uthgedellyget were, denne muste ydt by der ersten gaue
blyuen, also dat de Merten Werneke juwer husfrowen nicht mer
den de IIT zinscke gulden, na lude der ersten gaue vorplicht were
unde gy meten en bauen dat heger nicht gededinghen, van r. w., vor-
szegelt myt unszen ingesegel.
Kap. 157.

Offt eyn man syn ghewunnen gudt an standen eruen unde an
liggenden grund unde an varende gude geuen mach weme he
wyl etc. Hyr up etc.: Eyn man mach syn gewunnen gut geuen
weme he wyl, dat syn an stande eruen, an liggenden grund unde
an varende gude, men de liggende grundt vor gerichte unde varende
gudt buten dyngen, weme he wyl ane eruen loff, van rechts w.

Kap. 158.

Eyn man quam vor eyn heghede bancke myt syner frowen
unde myt synem styffszone, unde erer eyn de makede dem anderen
al syn gudt half na synem dode to hebbende; de moder starff, de
szone hadde recht to der moder gude styffvader gheliker deylinghe,

halet tho Magd.
Kap. 159.

Eyn man hadde hus unde hoff in eyner stath unde wat to
eynen erue horet, unde hadde wyff unde kynth unde makede synem
wyue halffguth, na synem dode to hebbende, unde syner moder to
erem lyue to brukende allent dat in deme husze were, darna starff de
man, unde de moder wolde sick allent des bruken dat dar up dem
haue was, moleth hus unde karne, eft se dat don mach. Hyr up etc.:
Dat de frowe sick nicht mere hruken moge, men alze der schepen

bock uthwyzet, van r. w.
Kap. 160.

Eyn man mach syn arbeydende gudh geuen in kranckheyt, yn
sukebedden, by synen leuende unde na synen tode, weme he wyl,

dat mach nemant bespreken, men ungeeruet guth mach he nicht
vorgeuen edder vorbreuet guth, unde de gyft scal ock schem an
rechter dynckstath to rechter dyncktydt, van rechtes w.

Kap. 161.

Oft eyn man vor recht queme unde geue eyn gyfft, weme unde
wor he wolde, unde de gyft nicht redeliken togynghe, oft de schepen
ock ennyge noth darumme liden scolen, oft sze darumme bededyngede
edder was recht sy. Hyr up etc.: Vraget jemant den schepen, de
erue gyfft edder geuen wyl, wo he de gyfft van rechte geuen scal
an synen gude, szo behorth den schepen dat to bewarende, unde
scolen em dcs byrichten, wyllen se des nicht don, szo mach me sze
darumme bededinghen, gyfft ouer ener syn gyfft na synen muth-
willen, unde darna umme angededinget, das id myt rechte nicht
geschen were, dar leden de schepen neyne noth umme, van r. w.

Kap. 162.

Eyn man wanede in eyn Brandenborges recht myt syner frowen,
unde myt eynnander kindere, don starff de frowe, darna boreth de
man eyn dochter van erer moder erue, unde er also vele, alse er
ghehorde van erer moder gude, darna toch de man in Magd. recht,
don starff der dochter man, unde de vader toch sick wedder tho
dat guth, dath er angeuallen was unde eren erffliken manne, unde
nam sze wedder in syn broth unde by syn vur, gelick synen anderen
kinderen, darna starff de vader, so bidde wy umme eyn recht,
nademmale, dat de storuen ys in eres vader gude myth den anderen
kynderen, ock delinge gan icht myt den anderen kinderen to der
delinge gan scole etc. Hyr up etc.: Offt de vader syne dochter
beraden hadde alleyn van erer moder erue unde nicht van synem
gude, so scal se an eres vader gude tho der delinghe gan myt den
unberaden kinderen geliker deylinghe, van rechts w.

Kap. 168.

Eyn man quam vor eyn geheget dinck unde vor de gehegede
bancke, unde makede syneme sone XL schock gr. unde makede darna,
dat de anderen kindere dat ander guth na synem dode deylen scolden,
des starff de vader, unde de sone, de also begyfftiget ys, quam vor
de ghehegede bancke unde dede eyn vraghe, nademmale dat he
vorstoruen ys an synes vader gude, unde nicht uthgesundert ys,
oft de vader syn gudt na synem dode vorgeuen edder wes recht
sy; des vrageden de anderen kinder darjegen, nademmale, dat de
makinghe hefit ghestan jar unde dach, unde nicht wedderropen ys,

offt de gyfft van rechte macht hebben schole. Hyr up etc.: ‘Dat
de man wol geuen mach na synem dode synem kinde syn gudt
unde ys de sone myt den XL schocke gr. nicht affgescheyden myt
uthghenanten worden, szo dele he dat ander guth myt den anderen
kynderen, hadde auer de vader dath bescheyden, dath he sick daran
genogen laten scholde, szo mochte he nicht deylen myt den anderen
kinderen, van r. w.
Kap. 164.

Eyn man nam eyne frowe to der ee, unde er starff darna gudh
van erem vader unde heft dat gegeuen eynen papen tho zelegherade,
des heft er man darieghen gevraghet, oft sze jemande geuen moge
ane synen willen, nademmale dat he er vormunder ys. Hyr up etc.:
Dat de frowe de frucht des angestoruen erues nicht vorgeuen mach
ane eres mannes wylle, snnder de man mach sick des gudes myt
er bruken in vormunderscop, de wile sze leuet, van rechts w.

Kap. 165.

Eyne frowe ys gekamen unde heft angespraken er makinge
unde hefft dar ingetaghen stande eyghen unde allent dat er man
gelaten heft na synem dode, darwedder vraget eyner alszo: nadem-
male, dat de frowe luth in er makinghe stande eygen, unde er
man schuldich ys gebleuen, dat bederuen luden wytlick ys, offt me
de schulde icht ghelden schole unde deme stande eyghen. Hyr
up etc.: Hefft de man syner vrowen vor gerichte maket edder ge-
geuen wath benantes standes eyghen, darvan derff sze nicht ghelden
eres mannes schulde, hefft he ouer gegeuen unde gemaket in eyner
meynen wysze alle syn guth, edder wat deyles an synem gude na
synem dode, so scolden des mans schulde tho vorne uthgan, darna_
scal ze nemen, wath er behoren mach, alze vor deme richte begauet
ys, van r. w.

Kap. 166.

Offt eyn de tho synen jaren gekamen ys, syne varende haue
unde syn vorarbeydede guth vorgeuen mach. Hyr up etc.: Eyn de
to synen jaren gekamen ys, de mach syne varende haue unde syn
guth wol vorgeuen, weme he wyl ane jemandes weddersprake, van
rechts w.

Kap. 167.

Eyn borgher hefft gegeuen synem wyue vor gerichte alle syn
guth, unde heffth sick des darna gebruket jar unde dach alze vor,
darna hefft he eyn -erue koftt, unde eyn man beclagede ene vor
gerichte, don bath he gesprakes unde vloch wech van deme richte,

darna quam de frowe unde begerde ouer bekantnisse, alze wo sze
begyfftiget were, unde de kantnysse droghen er de richter unde
schepen, oft er nu de begyftinghe helpen moge edder nicht. Hyr
up etc.: Dath de gyfft de de borgher gegeuen heftt synen wyue
an gerichte, scal macht hebben unde scal er helpen, unde dat er
man myt er ingheweszet hefft unde koft unde vorkofft jar unde
dach, dat en scadet er nicht, heft se ouer eyn ander erue up-
ghenamen, dat ys syne unde scal darvon antwerden, van rechtes
weghen.
: Kap. 168.

Eyn man nam eyne vrowe unde begyfftigede sze myt eyner
morgengaue, de man starff, darna nam de vrowe eynen anderen
man, den begyfftigede sze myt der morgengaue, de er ere erste man
gegeuen hadde, unde de ander quam van Hertzeberghe, alzo dat
he neyn erue noch eyghen hadde in deme gerichte, dar de frowe
wande, des quam de man unde gaff er de morgengaue wedder, dar
ze ene mede begyftiget hadde; des hadden se beyde myt eynander
kynder, de storuen, darna worden ze des to rade, dat erer eyn den
anderen gaff allent dat ze hadden unde immer wunnen, unde wen
se beyde auegyngen, so scholde sick de rath eres gudes under-
winden unde geuen dat in gades ere, unde de man de leste gyfft
dede don, hadde ene godt geplaget in den husten, dat he nicht
konde gan, denne an eynem staue, ock he de gyfft dede don, muste
he sick laten voren vor dat dynckhus, don gynck he myt eynem
staue vor dat dynckhus, unde dede de gyfft alze vorgeschreuen steyt,
darna ouer VIII daghe quam des mannes broder unde wedderrep
de gyfftinge, unde de man leuede wol XXX weken darna, alsze he
de gyfft gedan hadden, wes nu recht hyr umme sy. Hyr up etc.:
Nademmale, dat de man so starck was unde so mechtich synes
lines, dat he vor dat dynckhus vore, unde de gyfft stande don konde
unde muchte, szo scal de frowe des mannes gyfftede gude, reyscop
unde varende haue beholden, myt der gyfft, da scal er des mannes
broder weddersprake nichte ane hinderen, van r. w.

Kap. 169.

Eyn man mach myt eynem rysze myt eyn penninghe upgheuen
vele eruen unde gudere, oft he ze heft in Magd. rechte.

Wor eyn man gyfft syne wyue edders iemande in Magd. r. ganz
edder halff in geheghedem dynghe de rechte dynckstath, de gyfft er
eruen unde eygen unde alle varende haue unde schulde wor se syn
in Magd. r. unde in anderen rechten, van r. w.

Kap. 170.

Eyn man makede synem wyue al szyn guth halff na syneme
dode vor gehegeder bancke, darna makede he ock buten dinges enen
scoler syn guth myt alle dar weren auer III schepel unde nicht
mer, unde was ock wytlik syner vrowen, doch behelth de man syn
guth in syner wer wente an synen doth, na synem dode vorderte
de scholer dat guth by der frowen, wes dar recht umme sy. Hyr

- up etc.: Dat en mach men man syn guth vorgeuen na synem dode
to hebbende wen in eyn geheghet dynck to rechter dyncktydt unde
dynckstath, unde de frowe scal er begyftinge beholden, unde des
mannes eruen de ander helfte unde des scholers gyft ys machtlos,

van r. w.
: Kap. 171.

Eyn man hadde eygen unde varende haue, dat he vorarbeydet |

hadde myt sineme liue, unde kofte dat eyghen umme sine pennynghe,
des hadde he ener dochter szone up eyner syde, unde suster unde
broder kynder up der anderen syde, de syne negesten erfnamen
weren an beyden syden, des vraghet he, oft he syn wolgewunnen
guth mach geuen, weme he wyl, dat em nicht angestoruen ys,
unde laten ane eruen geloff. Hyr up etc.: De man heft an standen
eygen unde an varender haue, dat he vorkofft unde vorarbeydet
unde dat em gegeuen ys, unde vor gerichte vorlaten in erues
laue nicht en steyth, dat mach he wol geuen, weme he wil, ane
syner negesten eruen weddersprake, dat stande eygen yn deme
richte, dar dat inne licht, de varende haue uth der hanth buthen
edder bynnen deme gerichte, wor he wil, van r. w.

‘Kap. 172.

Eyn makede synem wyue alle syn guth, halff in synem dode
to hebbende, de man starff, don wolde de vrowe de makynge, de
er vor eyner gehegeden banck gemaket was, vorthan vorgeuen,
an eruen unde an standen eyghen, oft sze des mechtig ys to donde,
ane eruen gelof. Hyr up etc.: Wat eyn man gyfft eynem wyue
gudes, an standen eyghen unde varender haue, dat he er gelaten
" heft vor gerichte, er deyl gudes mach sze geuen, weme se wil, ane
eruen loff, van rechts w.

Kap. 173.

Offt eyn kynth, dat to synen jaren gekamen ys, uplete syn
guth vor deme gehegeden dynge synem vormunder, oft dat macht
moghe hebben edder nicht. Hyr up etc.: Js dat kynt mundich
geweszen unde heft gegeuen deme vormunder erue unde guth vor

gerichte ane jemandes weddersprake, alze recht ys, szo heft de vor-
munder dat guth an synen negesten eruet, dat sy man edder frowe;
kan men ock bewiszen unde betughen, dat em syn vormunder icht
heft gelauet vor gehegeder banck umme syn guth, dat he in siner
vormunderscop gehath hefft, dat scalen des vormunders eruen deme
kinde billich holden, van rechtes wegen, heft ock dat kinth sculde
gemaketh in synen unmundighen jaren, ane sines vormunders wetent
unde willen, dat gelden des vormunders erfnamen unbellich, van r.

wegen.
Kap. 174.

Offt eyn man erue edder eygen hefft, unde dat syne kyndere
eyn offt dat den anderen kinderen synth van rechte to scaden kamen
. moge. Hyr up etc.: Dat guth, dat de vader syneme sone geuen
hefft vor de gehegede banck, dat syn wolgewunnen guth, unde vor-
arbeydet heft, dat blifft billiken synem sone ane hindernysse, ouer
dat erue unde eyghen, dat deme vader van synen elderen ys an-
gestoruen, dat de erue de dar mundich were vorswegen hebben jar
unde dach, alze de gyft schach, dat bliuet ock deme szonen, deme
idt gegheuen ys, alze dat de gaue des suluen angestoruen gudes den
unmundigen kinderen an sulken deylen gedeylet ys, van r. w.

Kap. 175.

Offt sick man unde wiff begiftigeden myt enander vor rechte,
welkerer eyn storue, dat erer twyer guth up den anderen steruen
scolde, unde sze darna theen uth de gerichte, unde de man storue,
up weme dat dat guth storue van r. Hyr up etc.: Nademmale, dat
de man unde syn wiff sick myt al eren guderen, wo sze de hebben
myt eynander vor gehegedem dinge begiftiget hebben, alze welker
erer storue, dat dat guth den anderen bliuen scolde, unde synt der
tidt de man in eyn ander recht getaghen ys, darinne he wedder
stande eyghende edder liggende grunde gelaten heft, szo heft de
vrowe van der gaue weghen to eres mannes gude, dat he an varender
haue unde an redeme gude unde gelde gelaten heft, beter recht, wen
eres mannes negesten, van r. w.

Kap. 176.!

Oft eyne vrowe ene ane sane? nemmet unde vortyeth eres an-
geualles erer kindere, unde bekennet vor de hegede banck. Hyr
up etc.: Nademmale, dat de moder vor gehegeden dynghe kamen
ys, unde bekennet, dar ere erue ane sone? geschen ys van eren

! Vergl. Wass. Rq. S. 147, Kap. 18. (Anfrage nur im Auszug.)
? eyne sunderunge: W.

kynderen, dat dat guth der kinder van den eynen up den anderen
vallen scole, szo en hadde der kinder styffvader an den XX schocken
neyn deyl, darumme mach ock syner dochter ne vorderinghe darane
hebben, vortmer wat der moder van ereme lesten manne gudes ge-
boren muchte, unde oft ze besundergen guth gelaten, dat heft sze
gelaten up al er kinder up de ersten, alze up de lesten tho geliker
deylinge, van rechtes wegen.’
Kap. 177.

Eyn man, gnomet Henneke, makede synen wyue half guth vor
hegeden dingen, darna starff des mannes bruder, eyn P. genant,
unde eruede dem manne guth, unde darna starff der vrowen man;
nu vraget de vrowe eyn recht, nademmale, dat sze in de wer kamen
ys by eres mannes leuendygen liue, unde heft de were vorth beszeten
na eres mannes dode ITI mante, unde heft dat dem rade vorscatet,
oft er dat nu nicht alzo wol angestoruen, alze synen kynderen, na-
deme alse he ze begyfitiget lLeft halff unde halff myt alme gude,
alze he hadde. Hyr up etc.: Js des mannes bruder P. in eynen
anderen gerichte vorstoruen, unde nicht dar de man Henneke unde
syne frowe wanden, so ys de gyft machtlosz an deme gude, dat
Henneken angestoruen was, unde dat guth scal synen kynderen
volghen, hebben sze ouer in eynen gerichte szeten, szo ys vorgeuen
de helfte des gudes unde de varende haue, de er angestoruen was,
de scal volgen der vrowen half unde de ander helfte synen kynderen,
sunder liggende grundt unde stande eyghen, dat in eruen geloue
steyt, dat ys myt der gyft nicht vorgeuen, dat scolen de kynder
beholden, van r. wegen.

Kap. 178.

Oft eyn man syn wyf begyftigede myt alszodanen gude, alsze
he hadde, unde ummer gewunnen, unde denne de vrowe storue, wat
se na rechte voreruen moge an deme gude. Hyr up etc.: Dat de
vrowe an eres mannes varende guth nicht voreruen mach, men wat
dar licht an liggender grundt unde an standen eyghen, dar szo
mach sze de helfte voreruen ane ere frunth unde anders nicht, van

rechtes wegen.
Kap. 179.

Vortmer spreke wy vor recht etc. Heft Gerdtrade jwe bruder
an den Magd. rechte begyftiget syn wyff, myt der gaue ys de summen
geldes, de juwe broder hadde, an standen eyghen unde liggende
grunde, de in deme Brandenborgeschen rechte liggen, nicht vor-
gheuen, sunder gy sint dar myt betermé vechte by to bliuende, wen
juwes broder wyff myt erer gaue jw darvan drengen moge, unde dat

gy der summe geldes myt rechte unde richte besettet . hebben,
darumme en hebbe gy nyne IITI° m. noch'mchtes gebraken, van

rechtes wegen.
Kap. 180.

Vortmer spreke wy vor recht etc. Heft jwe broder Gerdtrade
syn wiff myt stande eyghen unde liggende grunde, de em anghestoruen
weren, ane eruen voleist! begyftiget, szodane gyft moge gy van
sulker stande eyghen unde liggende grunde wegen bynnen jar unde
daghe wol wedderspreken unde gy synt dar negher unde myt beterme
rechte by to bliuende,” wen jwes broder wyf jw myt der gyft dar-
van drengen moge, van rechts w.

Kap. 181.

Vortmer “eyn recht etc. Heft de vrowe eren dren kynderen
geuen alle ere guth, idt sy bewechlick edder unbewechlick, na eren
dode, so volget den kynderen van der gaue wegen nicht mer den
de varende haue, wor szy de heft, unde stande eyghen unde liggende
grunde,”de in~deme gerichte geleghen sint, dar de gyft innegescreuen
ys, heft se”ouer gudere na eren dode gelaten, de in anderen rechten
liggen, de sint”in disser gyft vorbunden edder vorgeuen, unde de
anderen kyndere hebben to den” guderen unde de er na der gyft
angestoruen syn an liggenden grunden unde an standen eyghen szo
guth recht, alze de an der gyft ,benomet synt, van rechtes wegen.

Kap. 182.

Vortmer: Ys in dem hegheden dynghe clage unde antwerde
vorkamen van der”Jageduuelschen” umme szodane guder liggende
grunde, stande eyghen, alze er man Melcher to er brachte, alze in
der thosprake hyr vor beroret ys etc. Darjeghen heft de Trepe-
towesche antwerdet, alze er broder Melcher sze to manne gheuen
scole hebben, unde er genoghe myt der medegyft scole schen
weszen vor vader erue,”unde scole darmede gansliken”auegesundert
weszen etc. Dar”secht sze nen tho, unde wil sick des weren na
vroweliker tucht unde wyze, alze recht ys. Sententia etc.: Nadem-
male Anne’Jageduuels wedewe upbrynghet unde settet, dat Melcher
Jageduuel eren man Annen syner suster de Trepetowesche to manne
gheuen hebbe myt eres vader nagelaten gude, myt alzo vele alze
ere to eren dele behoren muchte, myt alszodaneme underscheyde,
dat er broder unde er, moder scolden beholden hus unde hoff, unde
wat darunder inne were, darmede scalden sze van eynander gesun-
dert syn etc. Unde alze denne Anne Trepetowen wedewe szodane

! Mitwirkung.

sunderinghe, szo vor beroret is, angespraken werth, szo en mach ze
sick myt eres enes hant na vrowelicker wysze nicht auenemen noch
unsculdich werden, sunder szo hoch unde myt wo velen bederuen
luden sze des van Jageduuels wedewe angespraken werth, szo starck
moth se sick des auenemen, myt framen luden unbesculden an eren
rechten up den hylghen alze recht ys; oft sze Jageduuel wedewe
tuchnisse nicht lyden wolde unde bauen VII manne tuchnisse en
derff sze nemen, nener hogher tuchnisse liden, wert denne de Trepe-
towesche szodanes vorwunnen, alze recht, wes denne in der eestiftige
tuschen Melcher unde synem wyue bededinget ys, des sze vullen-
kamen kan myt eren dedingesluden alze recht is, dar muste denne
dat darby bliuen unde dat stande eygen unde liggende grunde van
eren olderen herkamen ys, dat kan der Jageduuelschen nicht hinder-
lick syn, wert ouer de Trepetowesche der sunderinge alse recht ys
nicht ouerwunnen, unde hadde sze in de dedingeder eestiftinge eres
broder nicht gewillet noch gevulbordet, szo wer sze negher unde
myt beterme rechte by sodanen standen eygen unde liggende grunde,
de se van eren oldere herghekamen, de sze erem broder nicht vor-
laten heft, to bliuende, wen de Jageduuelsche darvan gedrengen
mach, van rechts w.
Kap. 188.

Unszen fruntliken gruth to vorne etc. Dogethsame besunderge
gude frundynne, 8zo gy uns van ethliker sake weghen frowen Palmien,
Albrecht Westhuals juwes vorstoruen huswerdes nagelaten dochter,
an eyneme, unde juwes sulues amme anderen dele anlangende ge-
screuen unde uns recht darup tho sprekende etc., spreke wy_schepen
to Magd. uppe de suluen scryfte vor recht: hebbe wy jw myt Albrecht
Westhuale, juwen eliken manne, imme I unde negendesten jar also
under eynander begyftighet, szo gy er denne de gnante juwe elike
man van dodes wegen aue wurden, dat he denne juwe negesten
eruen V unde XX m. gheuen scolde unde beholden denne alle guth,
wo ouer jwe elike man storue, denne gy alze denne syne negesten
eruen geuen scholden LXXX marck unde beholden denne alle
guth etc. Js denne nu anne negesten de gnante jwe elike man in
godt vorscheyden, unde ‘de bemelten frowen Palmyen syne lyflike
dochter, van eyner"warynghen frowen getughet, na sick ghelaten,
alse denne mach vurder vormeldinghe juwer vraghe, al de gudere,
alze hus unde hoff unde alle varende haue, szo juwe wert na sick
ghelaten heft'’deme suluen juwen manne nicht van erues weghen
anghekamen, sunder syn eyghen wolgewunnen guder geweszet,
unde de ock en deyls myt jw”gekreghen, szo heft he’ock myt

sulken synen eyghen gewonnen guderen tho donde edder tho latende
gehath, dat he jw darmede ane vulborth syner dochter unde negesten
eruen wol hefft begyftigen moghen, unde daranne kan jw juwe
dochter myt erer ansaghe edder ock myt der bysprake, alsze in de
gaue ghedan, nichtes hinderen, sunder alze idt in der vorberorden
gaue also vurder mede uthgedrucket is, szo gy den doth juwes
mannes erleuen worden, dat gy alze denne syne negesten eruen
LXXX m. gheuen scholden unde beholden alle guth, des hebbe gy jw
nach lude sulker gaue alzo billiken to holdende, unde gy mothen jw
uth deme gemeynen gude der bemelten frowen Palmyen de LXXX m.
uthrichten, unde hocher kan sze jw nu nicht drengen, sunder gy
moghen alle guth bauen de LXXX m. billiken beholden, van r.
weghen, vorsegelt myth unszeme inghesegel.

Kap. 184.

Unsen fruntliken gruth to vorne, erszamen beszunder gude
frunth, szo gy uns van etliker szake wegen, jw sulues an eynen
unde Casper Poleman an anders dele anlanghende ghescreuen, unde
uns recht up to sprekende gebeden hebben etc., spreke wy schepen
tho Magd. up de sulue scrifte vor recht: hefft na bemeldinge juwer
vrage Peter Daueke jwe styfvader myt frowen Mettis, juwer moder
twye kinder in der ee getughet unde ghemelte Daueke darna vor-
storuen unde de suluen syne beydh kyndere myt syner husfrowen
hinder sick gelaten, up de he syne gudere alle geuellet, unde juwe
moder darna Casperen Pulman, eren drudden man tho der ee ge-
namen, de sulueghe sick in der eestyftinghe bewilghet, dath he den
beyden Peter Daueken naghelaten dochteren vor eres selyghen vader
erue VII¢ m., VIII marck lodyghe suluers, II Leydesche laken unde
alle kisten gherede, alsze twen iuncfrowen tho ghehoret, wen se
scholen beraden werden, geuen wolde, des gy jw myt den eededinghes
luden uth thovoren erbyeden, darna syn de upghemelten IT kindere
dodes haluen voruallen, unde den van Caspere Pulman sulken eren
vederlike gerechticheit unvorvogeth gebleuen, de suluen godere
hebben sze erer moder in den schoth gebracht unde geuellet, unde
-vrowe Metthe jwe moder ghemelten Paleman, erem lesten eemanne,
vor den schepen to Prentzlow up ereme husze, unde nicht vor
gherichte de godere, de sze muchte tho vorgheuen de macht hebben,
vorreykent unde upgedraghen, dat alles hinder jw schole gescheyn
syn, unde gy sulken gaue bynnen rechter tyd byspraket unde recht-
liken wedderdedinghet, unde darna vrowe Metthe jwe moder ock
vorstoruen, unde Casper Paleman vormeynt sulke godere, alsze jwe

seleghe moder hinder sick gelaten, vor sick alle to beholdende, unde
jw also deme neghesten eruen jwer moder darvan to bringhen etc.
Wes denne de suluighen beyde Peter Daueken kinder erues unde
gudes dar to erue ghehorth unde sze nach rechte voreruen muchten
unde des sze ock van Paleman, eren steffvader, na lude jwer vraghe
unvornoghet gebleuen hinder sick gelaten, dat hebben sze alles erer
moder in den schoth gebracht unde geuellet, unde alse denne jwe
selighe moder ock darna vorstoruen ys, wes sze denne ock na ereme
dode an standighen unde liggenden grunde, de er van erues weghen
angekamen synt gewesth, unde de szy ereme eeliken manne myt
wyllen unde vulborth jwer, alse eres negesten eruen, in kreftigher
stede alse vor gehegeden gerichte nicht upgedragen noch vorlaten
hadden, na sick gelaten, de suluen heft sze up jw alsze eren lyfi-
liken sone unde negesten erue gebracht unde voreruet, weren dar
ock vorbreuede godere, de suluen muchte men ock na breues lude
irkennen unde richten, sunder wes jwe seleghe moder. in varende
haue gelaten hadde, de sulue ys na ereme dode de Casper Paleman
ereme eeliken manne gebleuen, szo dat he jw van der varende haue
nichtes derff geuen, noch volgen laten, szunder de anderen erf-
liken godere moten jw van em alles entrichtet unde heruthgerekent
werden, van rechtes weghen, vorsegelt myt unsen ingezegel.

Kap. 185.

Oft eyn man geue syneme wyue al syn guth in sulker wyse,
ofth sze sick wedder bemande unde se neme eyn anderen man,
unde hadde int alle rede, er se den man neme, jar unde dach be-
szeten etc. Hyr up: Nademe dat de vrowe enen anderen na syneme
dode weddergenamen heft unde heft den louen nicht geholden, so
schal men er ock sodane guth nicht volgen laten, sunder ys wes
sunderlikes gudes uth deme gude gegeuen, oft sze sick jo wedder
bemande, dat schal men er volgen laten, heft se ock van den
guderen wes vorkoft, dat moth se den eruen van rechtes weghen

wedderschicken. .
Kap. 186—189 = M. Fr. IT. 2. 14, 1. 12. 2, ITI. 4. 1, 8, ITI. 1. 7.

Kap. 190.

Vortmer: Hinrick unde syn frunth hebben gebracht Claues Baden
vor gerichte gebunden, eyn metzer in syne hanth, unde clagen,
dat he myt em szath in guder selschop in byrbencken, unde dat
he em dar stack myt deme suluen metzer eyn wunde in syn liff,
unde de richter unde schepen hebben de wunde beseen unde hebben
de campferdich gedeylet, des Hinrick unde syn frunth clagen, unde

vragen umme recht, nademmale de wunde szo verlick ys, unde
vruchten sze ga em in dat leuent, oft men en ycht schole setten in
de hechte!, alse szo langhe wente men sze, oft men de wunde scla
tho des leuende edder tho deme dode; des deylen unse schepen vor
recht, men schole ene setten in des Baden hus tho der tydt, dat
men seghe, oft em de wunde sloghe tho des leuende oft to deme
dode, Claues Bade junde syn frunth van syner weghen vraghen
umme recht: Na der tydt, dat he szo gebunden heft geseten in des
Baden hus XIIII daghe unde lenck, oft he icht schole syn recht liden,
alse ghedeylet ys, unde darmyt qwyth sy, edder wo langhe he darna
syne var sytten schole na dem Magd. rechte. Hyr up etc.: Don
Hinrick Vos unde syn frunth brachten Claues Baden in gerichte
myt hantafftigher dath unde der clage nicht hantafftich worden,
do ys de claghe vornachtet, szo mach he des unschuldich werden,
alse recht ys, unde derff nicht lengher sitten.

Kap. 191. 192 = M. Fr. L. 2. 8, I. 1. 21.

Kap. 193.

Oft eyn man den anderen beschuldighe van syner vrunde weghen,
dat se em nicht helde unde syne vrunden dat gelauet were unde
em nicht uplete al ere guth, dat er angheuallen was van ereme
ersten manne, unde de ander dartho anthwerdet, dat syne vrun-
dynnen nicht were ingebracht, alse dat gesecht were, de cleger
secht, er sy inghebracht, dat vraget de antwerder daryeghen, oft
he dat ydt bewyszen schale, unde wo he dat bewysen schal. Hyr
up etc.: De cleger bewyszen sulff drudde tho den hylgen, unde
wen he dat gedan heft, szo scal de anthwerder van der vrowen
weghen holden, alse dat ghededynghet ys.

Kap. 194 = Gaupp, Schles. LR. S. 274.

Kap. 195.

De borgher van der Bretzen vunden swinen up ere eghen
unde iageden de myt eren hunden, unde szy edder ere hunde
weren ne dar aue getreden, unde jageden de besetten up der
monneke eghen an der tynen (?), dar sloghen sze de swine vor eren
hunden, dar quemen to de bure van der bardynne (?) ungeesketh,
ungeropen, ungeboden, unde hulpe de swine slan myth eren
hunden, oft se ock icht deel daranne hebben moghen. Hyr up etc.:
De bure hebben also wol del, de de swine hulpen slan, alse burgher
van der Breczen, van rechtes wegen.

! Haft.

Heft eyn man eyne der (?) edder eynen ganck mere men jar unde

dach beszeten ane rechte wedderspraken, szo ys he dar negher tho

beholden meth syneme rechte, wen em jemant myt syner ansprake
entfaren moghe, van rechtes wegen.

- Kap. 197.

Vortmer spreke wy schepen vor recht etc.: Do gy sulff drudde
unbeschuldener manne an ereme recht vorrichteden up den hylghen,
alse recht ys, dat jwe ingezeghel ane den bryff dar jw jwes broder
wyff mede schuldighet, ane jwen willen unde vulbort gekamen sy,
wen gy dat also vorrecht hebben, darmede entschuldighe gy jw des
breues unde ingeszeghels, van rechts w. ’

i . Kap. 198.

Vortmer: Jurgen sprecket an Borcharde unde Ludeken unde
Tyden, dat erer dryer ingeszeghel synt gehanghen an eynen bryff,
de ludende ys, dat sze em gelaueth hebben vor Hansze unde synen
eruen, de em schuldich ys VIII marck jarliker renthe vor hundert
unde vor allen schaden; hyr anthwerden Borcharth unde Ludeke
unde Tyde vorben. unde segghen aff allent dat Jurge benomet heft
in syner ansprake unde segghen nen tho alle den stucken, unde
kennen nicht der breue unde ingeszeghel unde hapen, sze synt szick
des negher to werende. Hyr up ete.: Syntdemmale, dat Borcherth
unde Ludeke unde Tyde to deme breue, ingezeghel unde to dem
lauete, darumme sze van Jurgen angeclaghet werden, nen gespraken
hebben, der denne eyn islick myt synes eynes hanth vorrechten up
den hylghen, alse recht ys, dat de ingezeghel an deme breue nicht
ensyn, unde Jurgen VIII marck renthe unde allerleye scaden hinder
kosth unde teringhe, de daraff queme, vor Hansze unde synen eruen
nicht vorlauet, vorbreueth noch vorscreuen hebben, wen se dat also
vorrechtet hebben, szo synt sze Jurge van syner schulde weghen
noch umme den scaden nicht plichtich, van rechtes w.

Kap. 199 = M. Fr. II. 3. 1.

Kap. 200.

Vortmer: Hinrick Eske claghet an Reggenbokes guth alszo
hoch alse II¢ marck, de he em schuldich gebleuen ys, unde wyl dat
betughen myt II bederuen luden unde biddet rechtes. Gerdt van
der Hamme de anthwerdet to der claghe unde secht, Reggenbuck
hefft ghedan allenthen up der strate, unde em hefft nemant ghe-
manet; nu he vorstoruen ys, nu kummet Hinrick Eske unde claghet
an syn guth, unde nu hapet Berdt van der Hamme, Hinrick schole

Wasserschleben, Rechtequellen. 5 ’

dat bewyszen, edder wes recht sy. Hyr up etc.: Alle guth, dat men
besetten unde erclaghen wyl, dat scal men don in dem gherichte,
dar dat in ys, heft nu Hinrick Eske Reggenbuckes guth besettet
. unde angeclaghet in dem gerichte, dar dat in ys, umme II° marck
unde heft Gerdt van deme Hamme Reggenbuckes erfiname dar vor-
anthwerdet unde wyl he van Hinrick Esken inneringhe unde be-
wisinghe liden na doder hanth, so scal he de inneringhe unde be-
wisinghe nach Magd. rechte don sulff VII, alsze recht ys, unde
sweren em dat, dat Regghenbuck de Il marck schuldich gebleuen sy,
wolde ouer Gerdt van der Hamme der inneringhe unde bewysinghe
nicht liden, szo mach he unschuldich werden sulff VII, alse recht
ys, unde sweren to den hilgen, dat Regghenbuck der II¢ marck
Hinrike nicht schuldich ys, van rechtes w.

Kap. 201. .

Vortmer: Langhe schuldighet Snellen umme XX marck, de em
Hinrick syn dode broder sy schuldich gebleuen van rechter schult;
hyr anthwerdet Snelle aldus tho, syn broder ys vorstoruen redeliken
myt vornunft, unde hefft in synem lesten der XX marck ne bekant,
dat he em de schuldich were, unde weth dar ane nicht, unde biddet
umme recht. Hyr up etc.: Nademmale Claues Langhe schuldighet
Snellen umme XX marck, de em Hinrick syn dode broder sy schuldich
gebleuen, unde Snelle secht, dat he van der schult nicht en weth,
szo moth Langhe em de schult inneren unde tobringhen sulff VII
na doder hanth, alse recht ys, oft Snelle de inneringhe lyden wyl.
wolde he ouer des nicht liden, szo mach he des sulff VII entgan,
unde sweren, dat syn dode broder em des geldes nicht schuldich
gebleuen sy, van rechtes w.

Kap. 202 = M. Fr. I. 15. 7.

‘ Kap. 208.

Eyne wedewe warth kranck, unde in der kranckheyt dachte an
dat gadeshus, des nam se eynen apenbaren scryuer, unde gynck uth
ereme husze ane staff unde ane leydenth, unde gaff vor deme scriuver
dem gadeshusze XVI sch. gr. na ereme dode, alse don de vrowe
wedder sunt was geworden, don gynck sze ouer vor eyn apenbaren
scriuer, unde gaff de gyfft noch eyns by ereme sunden liue, darna
starff de vrowe, unde de eruen hebben dat gelth bekummert myt
werlikeme gherichte; oft nu das gadeshus icht myt meren rechten
moge blyuen by deme gelde, wen der vrowen eruen darvan drenghen
moghe, edder wes recht sy. Hyr up etc.: Moghen de vorstendere
myt eneme vulstendighe instrumente bewysen, dat de vrowe by

ereme sunden lyue de XVI sch. gr. den gadeshusze gegeuen heft
na ereme dode, unde deme vorstendere, dat er dat gelt schuldich
was, geheten unde beualen heft, deme gadeshusze to geuende, szo
ys dat gadeshus negher by dem gelde tho blyuen, wen de eruen
edder yemant anders darane hinderen moghen edder wedderspraken,
van r. w. ' .

Kap. 204.

Gy H. hebben uns gefraghet, dat eyn jode myt eynes cristen-
manne, dem was up den ruggen gebunden mere men IT marck
unser pennynghe, unde quam vor den richter unde vor uns unde
vor unse burgher buten deme gehegeden dynghe, unde de jode
heft geclaghet auer synen dyff unde des landes, dat he em hefft
gestalen syn rechte guth, unde dar heft he syn ruchte tho gedan;
dar de cristenman tho geanthwerdet, dat he des unschuldich ys,
des heft de jode laten vraghen umme eyn recht, wente he darsteyth
myt der deverye up synen rugghen ghebunden, <ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>